
ASNEMMER 

 

Deg tazwara, tanemmirt tameqqrant i Massa AMARI Samira ɣef yiwellihen-is d yiseɣtiyen-

is seg tazwara almi d taggara n tezrawt-a, ama ɣef wayen i d-nelmed deg useggas-nneɣ amezwaru 

deg tesdawit almi d taggara n umecwar-nneɣ deg master II.   

Tanemmirt i yiselmaden akk n tesga d tutlayt d yidles n tmaziɣt, wid akk i aɣ-yesseɣren seg 

useggas amezwaru almi d aseggas aneggaru. 

Tanemmirt i yiselmaden n tmaziɣt n ulmud alemmas i aɣ-iɛawnen deg tsastant-nneɣ akken 

ad nessiweḍ ad nexdem tazrawt-a. 

Abuddu 

Ad buddeɣ axeddim-a 

I baba d yemma ɛzizen fell-i, ttmenniɣ-asen teɣzi n leɛmer. 

I wayetma i ɣlayen Bilal d Ɛumar. 

I ulettma d jidda ɛzizen fell-i. 

Akked umdakkel-iw akked cerkeɣ axeddim-ayi, 

Imdukkal-iw akken ma llan, Djelloul d wiyaḍ. 

 

Koceila

Abuddu 

Ad hduɣ amahil-ayi: 

I baba d yemma i wumi sarameɣ teɣzi n leɛmer, 

tanemmirt-nwen d tameqqrant, yis-wen i d-wwḍeɣ 

ɣer da. 

I gma d yessetma akked twacult-iw akken ma llan, yal 

yiwen s yisem-is. 

I wid ur teğǧi ara lmut ad ḥedren i leqdic-a, jeddi d jida d mis ɛemmi Rafik fell-

asen yeԑfu Rebbi. 

I umdukkal-iw akk ɛzizen fell-i Anis, Nǧemeddin d wiyaḍ. 

Am wakken ara buddeɣ leqdic-a i umedakkel-iw n tezrawt Kusayla i yenɛettaben 

yid-i akken ad nekfu tazrawt-a. 

 

Chamseddine 

Tutlayt n tmaziɣt d tutlayt n tyemmat n waṭas n yimezdaɣ n Tefriqt n Ugafa. Deg-s aṭas n 

tantaliwin: taqbaylit, tamaheqt, tacawit, tumẓabt, tarifit... Tudef i tikelt tamezwarut deg tmurt n 

Lezzayer ɣer uɣerbaz deg useggas n 1995, anekcum-a yella s lemɣiwla, ɣef tmentelt n uḥebbus ɣef 

leqraya deg temnaḍt n Leqbayel i d-yellan deg useggas 1994, temmuger-d aṭas n wuguren deg 

wayen yerzan iselmaden akked wallalen isensegmiyen, ama dayen yerzan idlisfusen, isegzawalen, 

arraten... 

          Adlisfus amezwaru yeffeɣ-d deg useggas 1997, yessuffeɣ-it-id Uɣlif n Uselmed, maca 

adlisfus-a ixus deg lebni, «ixus aṭas deg wayen yerzan tasensegmit imi d amud n yiḍrisen kan, 

yerna aselmed deg tazwara yebna ɣef yiferdisen n tutlayt, yal tamsirt iman-is, war iswan ibanen»*1.  

         Deg useggas n 2003/2004 yella-d ubeddel deg unagraw n uselmed imi yuɣal s tzemmar, dɣa 

i tikelt tamezwarut i d-iheyya Uɣlif n Usegmi ahilen d yiswiyen ibanen akked yidlisfusen n tmaziɣt 

yeddan d yilugan n tsensegmit. Seg useggas 2003 ar ass-a, Aɣlif n Usegmi yessuffeɣ-d aṭas n 

yidlisfusen i ilaqen i yal aswir.2 

Deg useggas aɣurbiz 2019/2020 yella-d ubeddel deg yidlisfusen n tmaziɣt n uswir wis ukkuẓ 

aɣerbaz alemmas, deg-s ddan-d yiḍrisen n tantaliwin-nniḍen deg wahil zyada ɣef teqbaylit, ddan-

d deg kra n tegzmin. Tantaliwin-a i d-yeddan d ti: tacawit, tumẓabt, tamaheqt.  

Tamsirt n tɣuri d tegzi n uḍris tesɛa azal ɣer yinelmaden, teṭṭef adeg deg udlisfus, ladɣa deg 

uɣerbaz alemmas, nufa ulac imahilen yemmugen ɣef yiḍrisen-a i d-yellan deg udlisfus deg taɣult 

n tesnalmudt, llant kan tezrawin ɣef tigzi n uḍris.  Dayen i aɣ-yeǧǧan ad nexdem leqdic-a ɣef tegzi 

n yinelmaden n uswir wis ukkuẓ aɣerbaz alemmas i yiḍrisen i yettwarun s tantaliwin-nniḍen. 

Agnu ɣef wacu ara d-tezzi tezrawt d wa: D acu-ten wuguren i d-ttemlilen yinelmaden n uswir 

wis ukkuẓ, aɣerbaz alemmas deg temsirt n tɣuri d tegzi n yiḍrisen yettwarun s tantaliwin-nniḍen? 

Iwakken ad d-nerr ɣef usteqsi-ya agejdan nesbedd-d yiwet n turda:  

                                                           
* « Il reste très insuffisant sur le plan pédagogique car il n’est qu’un recueil de textes. Ainsi, l’enseignement de 
tamazight, dans les premiers temps, repose beaucoup plus sur l’enseignement-apprentissage des éléments 
linguistiques d’une manière autonome » 
1 Amari.s 2009, « Les pratiques évaluatives des enseignants de langue amazighe en 2ème année moyenne : Le cas de 
la séquence descriptive, deuxieme année moyene », Mémoire de magister, université de Bejaia, asb. 49-50. 
2 MANSOURI H-A. 2009, « A propos des textes de lecture dans les manuels scolaires amazighes du cycle moyen. Entre 
la recherche de la structure et la valorisation de la lecture amazighe » Amagrad, tigzirt, CNPLET, vol.04, Asb. 56. 

 Inelmaden n uɣerbaz alemmas aswir wis ukkuẓ ttemlilen-d uguren deg wayen icudden ɣer 

umawal, acku aṭas n wawalen ur ten-ssinen ara yinelmaden, mgaraden ɣef tantala 

taqbaylit, dɣa dayen ara ten-yeǧǧen ur fehhmen ara anamek n uḍris. 

I wakken ad d-nerr ɣef turda-ya nga tasestant deg unnar, nesseqdec snat n tfukas i ugmar n 

yinefkan: tannayt deg tneɣrit, adiwenni d yiselmaden. Leqdica yebḍa ɣef sin yixfawen: 

       Ixef amezwaru yerza tiẓri d tesnarrayt i nebḍa ɣef sin n yiḥrice, aḥric amezwaru yella-d ɣef 

uselmed n tutlayt n tmaziɣt akked udlisfus, aḥric wis sin d tasnarrayt, nemmeslay-d ɣef tesnarrayt 

i neḍfer deg umahil-a, am ufran n unnar, tarrayin n ugmar n yinefkan akked tarrayin n tesleḍt. 

       Deg yixef wis sin ad neg tesleḍt n yinefkan, yebḍa ɣef sin n yiḥricen, amezwaru d aḥric n 

tesleḍt n tfelwit n tannayt i d-negmer seg tneɣrit n uswir wis ukkuẓ n uɣerbaz alemmas, ma deg 

uḥric wis sin d tasleḍt n udiwenni d yiselmaden n uɣerbaz alemmas. 

Tazwert n yixef 

Ixef n teẓri d lsas n yal leqdic ussnan, deg-s yettili-d usbadu n tmiḍranin tigejdanin yesɛan 

assaɣ d umahil, akken daɣen i d-yettili usfukkel n tektiwin ilmend n wayen i d-nnan yimussnawen 

n taɣult ideg yekcem leqdic-a. 

Deg yixef-a ad d-nessisen akk timiḍranin tiẓrayanin icudden ɣer umahil-a, syin akkin ad d-

nessisen tasnarrayt iɣef ibedd leqdic-nneɣ. 

1. Aḥric amezwaru: Aselmed n tmaziɣt d udlisfus 

Deg-s ad d-nemmeslay ɣef umezruw n uselmed n tmaziɣt, syin akkin ad d-nawi awal ɣef 

unekcum-is ɣer uɣerbaz deg useggas 1995, syin ɣur-s ad d-nemmeslay ɣef tsuddas i d-

yettwasumren i uselmad n tmaziɣt, tasudest n Usqamu Unnig n Timmuzɣa akked tsudest n Uɣlif n 

Usegmi Aɣelnaw. 

Ad nawi awal ɣef udlisfus, akked tbadutin i as-yettunefken, akken daɣen ad d-nemmeslay 

ɣef twuriwin i yesɛa udlisfus, tid n uselmad akked tid n unelmad, syin akin ad d-nessisen adlisfus 

n uswir wis ukkuẓ almud alemmas akked isenfaren-is d yiswan-nsen acku ɣef uswir-a i yerza 

leqdic-nneɣ. 

2. Aḥric wis sin: Tasnarrayt 

Deg-s ad d-nefk abrid i nefren akken ad nesbed leqdic-nneɣ wa ad d-named inefkan ara d-

yerren ɣef ugnu d turda n umahil-a, akken daɣen ad d-nemmeslay ɣef tarrayin i nessemres deg 

tesleḍt n yinefkan i d-negmer ilmend n usentel n tezrawt-nneɣ.  

 



 

 
 

 

 

 

 

 

 

 

 

 

Aḥric amezwaru: Aselmed n tmaziɣt d udlisfus 

 



Aḥric amezwaru                 Aselmed n tmaziɣt d udlisfus 

14 
 

Tazwert 

Deg uḥric-a, ad d-nemmeslay ɣef tedyanin i yeḍran send ad tekcem tmaziɣt ɣer uɣerbaz, d 

wamek i d-yella uselmed n tmaziɣt deg yiseggasen imezwura n ukeččum-is, ad d-nemmeslay ɣef 

wugren i d-tmuger, syin akkin ad d-nessegzi tisudas i d-yessumer Uɣlif n Usegmi Aɣelnaw akked 

Usqamu Unnig n Timmuzɣa, ad d-nemmeslay daɣen ɣef tmiḍrant n udlisfus imi yerza asentel n 

umahil-nneɣ, ɣef waya ad d-nessbadu adlisfus, ad d-nefk kra n tbadutin i as-ittunefken sɣur 

imussnawen, tiwuriwin-is ɣer tama n unelmad d uselmad, syin akkin ad d-nessisen adlisfus nuswir 

wis ukkuẓ, almud alemmas, ad d-nawi awal daɣen ɣef yisenfaren-is d iswi n yal asenfar. 

1. Agzul ɣef umezruy n tmaziɣt send anekcum-is ɣer uɣerbaz 

Asekcem n tmaziɣt ɣer uselmed ur d-yelli ara s shala, yella-d s waṭas n wuguren akken 

tessaweḍ tmaziɣt tekcem ɣer uɣerbaz, send 1995 ḍrant aṭas n tigawin, kra deg-sent: Tafsut n 1980, 

Mulud Mɛemmri yettwaɛreḍ ɣer tesdawit n Tizi wezzu iwakken ad yexdem asarag ɣef «Yisefra n 

Teqbaylit Iqburen» mi yewweḍ ɣer Dreɛ Ben Xedda, imsulta ur t-ǧǧin ad iɛeddi s tmentelt n tugdi 

ad ḍrun cwalat, dɣa ur ixdim ara asarag-a, ɣef waya i d-kkren Leqbayel, aṭas n yimeɣnasen xedmen-

d Agraw Adelsan Amaziɣ(MCB) iswi n ugraw-a akken adabu Azayri ad yesteɛref s tumast n 

tmaziɣt. Deg yennayer 1990 (MCB), xedmen tikli deg Lezzayer tamanaɣt suturen ɣef yizerfan n 

tutlayt-nsen akken ad teṭṭef amkan i as-iwulmen ama deg uɣerbaz ama deg tmetti, ad tili am 

tutlayin-nniḍen, taɛrabt d tefransist, dayen i yeǧǧan adabu yefka-d ttesriḥ, ssawḍen xedmen snat n 

tesgiwin, yiwet deg tseddawit n Tizi wezzu, aseggas 1990, deg useggas 1991 ldin tasga-nniḍen  deg 

tesdawit n Bgayet Ɛebderreḥman Mira, syin akkin yella-d uḥebbus n leqraya deg useggas n 

1994/1995 anda i sutren akken ad tili tmaziɣt deg uɣerbaz “tamaziɣt di lakul”, s wakka ssawḍen 

ɣer yiswi deg useggas n 1995 anda i tekcem tmaziɣt ɣer uɣerbaz1. 

    2. Anekcum n tmaziɣt ɣer uɣerbaz  

Deg useggas n 1994, yella-d uḥebbus n leqraya deg tmurt n Leqbayel, deg waɣiren n Bgayet, 

Tizi Wezzu, Tubiret akked kra n yimukan deg waɣir n Sṭif, anda i suturen ad tili tmaziɣt deg 

uɣerbaz am nettat am tutlayin-nniḍen taɛrabt, tafransist. Aḥebbus-a, yeqqim ugar n sḍis wayyuren, 

dɣa ittuḥettem ɣef udabu Azzayri ad yessekcem tamaziɣt ɣer uɣerbaz. 

                                                           
1 CHAKER S., 2013, « L’officialisation de Tamazight (Maroc/Algérie) : quelques réflexions et interrogation sur une 
dynamique aux incidences potentielles considérables », Amagrad, publication de l’IRCAM, Rabat, asb. 9. 

Mayu 1995, tutlayt n tmaziɣt tekcem ɣer uɣerbaz, anekcum-a yella-d seld n imennuɣen i 

yeḍran, deffir n uḥebbus ɣef leqraya, d ayen i yeǧǧan adabu ad yeddem taɣtest-a-a s lemɣiwla, 

aselmed n tutlayt-a yekcem s tsudut deg unagraw n usegmi, yegla-d s usnelfu n Usqamu Unnig n 

Timmuzɣa1, aneggaru-a, isumer-d tasudest i uselmed tulyat-a, ad yili uselmed-is s lextiyar i 

yinelmaden, yewwi-d timsirin i yiswiren yesɛan ikayaden iɣelnawen kan (BEF , BAC). 

Deg yiseggasen imezwura n ukučum-is ɣer uselmed, yeqqim uselmd-is war kra n tarrayt 

tasensegmit i ibanen, war kra n ttawilat isensegmiyen ara yessudsen aselmd-is; arraten, idlisfusen, 

iselmaden d yisegzawalen..., ɣef waya tulaylt-a tmuger-d aṭas n wuguren, deg-s imussnawen ur 

lḥiqen ara s wacu ara tt-slemden, deg wayen yerzan iselmaden yella-d usileɣ s lemɣiwla: tasga n 

Bgayet d Tizi wuzu ssufɣen-d iselmaden, maca yella-d lixsas n yiselmaden, wwin-d seg tangiwin 

yemgaraden, llan wid yesselmaden taɛrabt, tafransist...atg, llan wid yesɛan aswir wis kraḍ n 

tesnawit kan. 

Iselmaden imezwura n tmaziɣt ẓran ulac ttawilat iwakken ad qablen tagnit-a, yella-d lixsas n 

yidlisfusen d wahilen, d acu kan nutni xedmen s wayen yellan gar yifassen-nsen, smersen arraten 

unṣiben am: tmucuha tinsayin, iḍrisen n tiraɣreft (éthnographique), tizlatin, tasekla timawt taqburt 

d tsekla tatrart, tisuqilin…atg.  deg wayen yerzan tasensegmit anagar tajerrumt n M. Mɛemmri d 

umawal-is d wungal n Ɛmer Mezdad, iselmaden rran azal i tira akked tjerrumt, d ayen ara d-

yessegzin asemres n yisulal n Mɛemmri d R ,Ɛeccab(tajerrumt d tira n tmaziɣt)2.  

Aseggas n 1995, 27 di mayu, yennulfa-d Usqamu Unnig n Timmuzɣa iwakken ad egg ttawilat 

i wuguren n uselmed n tutlayt-a, dɣa ixdem timlilit tamezwarut i d-ijemɛen iselmaden imezwura 

deg unebdu, kraḍ n yimalasen deg Ben Ɛeknun, iswi-s d asemres n yiwet n tesniremt akked tjerrumt, 

iheyya-d daɣen yiwen n wahil n ṣa n yisebtaren yerzan iwellihen n tesnarrayt, azwel-is 

«méthodologie proposée pour l’enseignement de tamaziɣt, troisième cycle de l’enseignement 

fondamentale, objectifs, contenus », maca ur t-id-ḍfiren ara wallalen ara smersen yiselmaden akken 

ad awḍen ɣer yiswan i d-neǧǧren. Asutteb n wahil yemlal-d uguren yerzan afran n yiswan. Deg 

yiseggasen n 1996, 1997, 1998, llant temliliyin ɣef uselmed n tmaziɣt, glan-t-d s umaynut i uselmed 

n tmaziɣt.  

                                                           
1 AMARI S, 2009, bdr, aya, p.45. 
2Mansouri Habib-allah, 2009, bdr. ya, asb. 56. 

Aɣlif n Usegmi, deg useggas 1997, iheyya-d ahil akked udlisfus s uzwel “lmed tamaziɣt”, 

yebḍa ɣef sin n yeḥricen, deg-s kraḍ n yeḍrisen i d-ulsen s tantaliwin yemgaraden (taqbaylit, 

tacawit, tumẓabt, tacenwit, tatergit), iḍrisen-a war imyura ur ddan ara d yilugan n tsensegmit, dayen 

i yeǧǧan iselmaden ugin-ten1.  

Deg useggas n 2000, kra n yiselmaden xedmen-d ammud n kra n yiḍrisen i tɣuri n kraḍ n 

yiswiren deg uɣerbaz alemmas2. 

Tutlayt n tmaziɣt send ad tuɣal d tutlayt taɣelnawt, inelmaden llan lextiyar ma bɣan ad tt-

ɣren neɣ ala, ma deg kra n waɣiren n Waɛraben ugint-tt akk ad teɣren, ar assa, acku ur telli ara 

aẓayer i uɣent tutlayin-nniḍen am taɛrabt d tefransist d tenglizit deg uselmed. Ulac-itt deg wahilen 

am yilmuden-nniḍen, Deg kra n yimukan, tutlayt n tmaziɣt ur tettili ara akk deg yiswiren, anamek 

n waya, tezmer ad tili deg uɣerbaz amezwaru, ur tettili ara deg uɣerbaz alemmas, ad tili deg 

tsenawit neɣ llan wid i tt-yeɣran ala deg uɣerbaz alemmas. 

Tamaziɣt, tger asurif ɣer sdat imi amennuɣ i yellan deg tefsut 2001 yegla-d s ubeddel n 

uẓayer n tutlayt, tuɣal d tutlayt taɣelnawt, tudef ɣer tmendawt deg useggas 2002, aya d asurif 

meqqren i yidles d tumast d uselmed n tmaziɣt. Deg tilawt yella-d umhaz deg uselmed n tmaziɣt, 

tuɣal aṭas n yinelmaden i tt-yeɣɣaren akked iselmaden i d-yettefɣen seg tesdawiyin. 

Deg useggas 2003/2004, i tikelt tamezwarut i d-iheyya Uɣlif n Usegmi ahilen d yiswan 

ibanen akked yidlisfusen yeddan d yilugan n tsensegmit, s lmendad n ugraw n yiselmaden akked 

yimaswaḍen i yettekkin deg GROUPE SPECIALISÉ DES DISCPLINES, heyyan-d i yal aswir ahil 

d udlis-is, yeṭṭafar-it-id warrat n useddu (document d’accompagnement): ukkuẓ i uɣerbaz alemmas, 

kraḍ i tesnawit, deg wahil-a iswan, tizemmar, igburen n uselmed d imaẓlayen. Akken i d-tenna S. 

AMARI: «seg 2003, azemz n ubeddel n unagraw ansegmi, ahilen, arraten n useddu ttuheyyan-d i 

yiselmaden d yinelmaden[...]»*3.  

                                                           
1 AKBLl-IBRI. S akked wiyaḍ, 2009, « Synthése de la 2éme étude : lecture critique des programmes et des manuels 
scolaires de tamazight », amagrad, Alger, CNPLET, asb. 2.   
2 Mansouri Habib-allah, 2009, bdr, ya, asb. 56. 
*« A partir de 2003, date de la refonte du système éducatif, des programmes et des documents d’accompagnement 

sont mis à la disposition des enseignants » 
3 Samira 2009, bdr ya, asb. 51. 

Deg warrat n useddu, ttilin yiwellihen yerzan asemres n udlisfus, asegzi i uselmad tarrayt ara 

yeḍfer deg tneɣrit. Iselmaden ttemlilen-d uguren deg usemres n udlisfus, s umata uguren-a qqnen 

ɣer wahil. 

Deg useggas n 2005/2006, nwala daɣen  tutlayt n tmaziɣt tekcem ɣer uɣerbaz amenzu, 

aselmed-is ad yebdu  seg uswir wis ukkuẓ d asawen1. 

Deg useggas aɣrbiz 2006/2007, tutlayt n tmaziɣt d tanga i d-yettuḥettmen deg ukayad n 

usezger ɣer tesnawit (BEF),  Seg useggas aɣurbiz n 2007/2008 d asawen yessefk ad yili ukayad n 

(BAC) am yilmuden-nniḍen i wid i tt-yeɣɣaren2. 

Deg useggas n 2016, ass n 06 di furar, tutlayt n tmaziɣt tuɣal d tutlayt tunsibt deg tmendawt 

n Lezzayer, anect-a i d-yefkan afud i wid i tt-yeqqaren deg waɣiren n Lezzayer, iwakken ad tesɛu 

azref am nettat am tutlayin-nniḍen.3 

3.  Tisudas i d-yettwasumren i uselmed n tmaziɣt 

Tamaziɣt di lakul, d targit i ttrajun Imaziɣen ad teḍru seg wacḥal n yiseggasen, targit-a tuɣal 

d tidet anida tutlayt tayemmat tekcem deg uselmed am nettat am tutalyin-nniḍen. Anekcum-a yella-

d s tsudas i d-yessumer Usqamu Unnig n Timuzɣa(HCA) akked Uɣlif n Usegmi Aɣelnaw(MEN) i 

uselmed n tutlayt n tmaziɣt. ɣef waya ad d-nebder tisudas-a: 

3.1.  Tasudest n Usqamu Unnig n Timmuzɣa 

Aseggas amezwaru n unekcum n tmaziɣt ɣer uɣerbaz 1995/1996, Asqamu Unnig n 

Timmuzɣa yessumer-d ad tili tmaziɣt i uswir wis ṭẓa n uɣerbaz alemmas akked uswir wis kraḍ deg 

tesnawit, maca timsirin-a i d-sumren ur llint ara s uḥettem i yinelmaden akken ad tent-ɣren, anamek 

n waya inelmaden akken bɣan, sɛan tilelli ɣef ulmad n tmaziɣt. 

Iswi n wanect-a, iwakken ad d-tekki tmaziɣt deg yikayaden iɣelnawen n BEF akked BAC. 

Asumer n (HCA) ur yewwiḍ ara ɣer yiswi-s imi ur telli ara bessif i yinelmaden akken ad tt-lemden, 

rnu ɣef waya, imi tettwasemres i yeswiren i yesɛan ikayaden iɣelnawen (BEF, BAC). 

                                                           
1 AMARI S, 2009, bdr ya, asb. 45. 
2 Kifaɣ, asb. 51. 
3 Mourad BEKTACHE, 2024, (consulté Mars 2024), « Officialisation de la langue amazighe en Algérie : impact sur les 
attitdes et représentaions sociolinguistiques de quelques locuteurs algériens », [en ligne], Adresse URL : 
https://journals.openedition.org 

Asqamu Unnig n Timmuzɣa yewwi-d tamuɣli-nniḍen imi ur yewwiḍ ara ɣer yiswi-s: 

Aselmed n tmaziɣt ad yili deg yiswiren akk n tesnawit, acku inelmaden-is sɛan tiktiwin ugar n 

yiswiren n uɣerbaz alemmas, zemren ad gzun iḍrisen n berra. Tasudest n Usqamu Unnig n 

Timmuzɣa teɛreḍ ad taweḍ ɣer sin n yiswan: 

 Iswi asudsan, d aselmed n tmaziɣt deg wayen yerzan asmeskel amutlay i ilaqen i 

tdukli n tmaziɣt. 

 Iswi asensegman, d tazmert anda anelmad ad iɣer, ad igzu, ad izmer ad yaru akk s 

tantiliwin-nniḍen. 

  3.2.  Tasudest n Uɣlif n Usegmi Aɣelnaw 

Deg useggas 1996/1997, tasudest n Uɣlif n Usegmi Aɣelnaw tessumer-d aselmed n tmaziɣt 

ara yebdun seg useggas wis sa alma d useggas wis ṭẓa akked useggas amezwaru deg tesnawit alma 

d aseggas wis kraḍ (BAC), ad yili uselmed n tmaziɣt s tantaliwin tiyemmatin iwakken ad yili 

umawal i yal tantala, ma deg tsennawit ad yili uselmed seg uswir amezwaru ar uswir wis kraḍ s 

yiwet n tmaziɣt ara icerken akk tantaliwin. 

Tasuddest n (MEN) tsumer-d aselmed ad yerzu akk timeslayin iwakken ad teddukel tutlayt, 

ad yili umawal ara tt-yezdin. ZAHIR Meksen yenna-d: «Iwakken ad tdukkel tutlayt ilaq ad ilint 

tezggarin gar yismeskal utlayanen ara aɣ-yessiwḍen ɣer taggara ɣer ustezdi n tutlayt»1.  

      Ad nger tamawat, tasudest n Uɣlif n Usegmi Aɣelnaw ur temgarad ara s umata ɣef tsudest n 

Usqamu Unnig n Timmuzɣa mgaradent kan deg wayen yerzan aswir n yinelmaden i d-xedmen d 

yiswi-nsen, aɣerbaz alemmas ɣer tama n (MEN), ma yella ɣer tama n (HCA) d inelmaden n 

tsennawit. 

Imi leqdic-a yerza tantaliwin-nniḍen (tacawit, tumẓabet, tamaqet) i d-yettwasumren deg 

udlisfus n uswir wis ukkuẓ, almud alemmas, yewwi-d ad d-nawi awal ɣef tmiḍrant n udlisfus. 

4. Adlisfus 

Adlisfus d awal uddis deg-s sin n wawalen, amezwaru “adlis” wis sin “afus”, annect-a 

yemmal-d adlis i nezmer ad neṭṭef deg ufus i wakken ad t-nessexdem deg uselmed/almad s shala. 

                                                           
* « pour l’unification de la langue à travers une création des passerelles entre les variantes qui vont finir par 
(re)constituer la langue commune » 
1 Meksem Z, 2007, « Pour une sociodidactique de la langue amazighe : approche textuelle », thèse de Doctorat, 

Université STENDHAL-GRENOBLE 3, asb. 100. 

      Adlisfus d yiwen n wallal gar wallalen i yesɛan azal meqqren deg uselmed/almad i uselmad 

neɣ unelmad, yettak-d timusniwin, isallen akked yiluɣma iwakken ad ssawḍen yiselmaden 

inelmaden-nsen ɣer yiswan n temsirt, yettɛawan-it iwakken ad yesselḥu tamsirt. Ma ɣer tama n 

unelmad, yes-s ara yesnerni timusniwin-is akked tzemmar taddayin ara yilin d tigejdit deg 

umecwar-is, akken daɣen i nezmer ad d-nini adlisfus d aɣbalu amselɣan i uselmad d unelmad. 

Sumata, yal aswir deg uɣerbaz yesɛa adlisfus-is ilmend n leɛmer akked tzemmar n yinelmaden, seg 

uɣerbaz amezwaru alma d tasnawit. 

4.1.  Tibadutin i as-yettunefken 

Deg usegzawal GRAND USUEL LAROUSSE ɣef udlisfus: « Adlis n tesnalmudt neɣ n 

uɣerbaz i d-yewwin ɣef timiḍranin n tẓuri, n tussna... »*1. D adlis n tesnalmudt i d-yemmugen i 

uselmed n kra n taɣult neɣ n tussna deg uɣerbaz. 

Ma d asegzawal LE GRAND ROBERT DE LA LANGUE FRANÇAISE, adlisfus d: «Adlis n 

tesnalmudt i d-yessisinen s talɣa isehlen i usemres, timiḍranin tigejdanin i kra n tussna, n tewtilt, 

n tẓuri..., d tmusniwin i d-mmalen wahilen iɣurbizen»*2.  

     Ma yella ɣer RICHAUDEAU F «Adlisfus d angawi imsuded, i yellan taɣessa i, yemmug-d i 

useqdec deg ukala n ulmad »*3. 

     F-M GÉRARD & X. ROEGIERS, adlisfus « D allal imsuded, yella-d s tɣessa i banen i yekcem 

deg ukala n ulmad, iwakken ad iseggem almad »*4. 

Ilmend n tbadutin-a i d-nebder iwsawen, nezmer ad d-nini adlisfus d allal asnalmudan i 

yesɛan tixutert meqqren deg taɣult n ulmad, deg-s ayen akk ḥwaǧen yiselmaden akked yinelmaden 

akken ad d-agmen timusniwin yemgaraden deg wayen yerzan akk taɣulin n ulmad. 

                                                           
*« un ouvrage didactique ou scolaire, renfermant les notions essentiels d’un art d’une science... » 
1 GRAND USUEL LAROUSSE, 1997, Dictionnaire encyclopédique, Larousse-bordas, France, asb. 4587. 

*Ouvrage didactique qui présente sous un format pratique, maniable, les notions essentielles d’une science, d’une 

technique, d’un art..., les connaissance exigées par les programmes scolaires. 
2 Le grand robert de la langue fraçaise, 2001. Paris, le robert, asb. 1261.  

*«Un manuel scolaire est un matériel imprimé, structuré, destiné à être utilisé dans un processus d’apprentissage » 
3 RICHAUDEAU François, 1986, « Conception et production des manuels scolaires : guide pratique » UNESCO, asb. 

289. 

* « un outil imprimé, intentionnellement structuré pour s’inscrire dans un processus d’apprentissage, en vue d’en 

améliorer l’efficacité » 
4 GÉRARD ET ROEGIERS, 2009, Des manuels scolaires pour apprende, asb. 9. 

4.2. Tiwuriwin n udlisfus 

Idlisfusen d allalen isnalmudanen i yettwasexdamen deg uselmed n yiswiren akk, sɛan azal 

meqqren deg usiweḍ n tmussniwin neɣ deg useǧhed n tzemmar n yinelmaden akked usishel n 

uselḥu n temsirin. F-M GERARD akked X.ROEGIERS yebḍa tiwuriwin-is ɣef tid yerzan anelmad 

akked tid yerzan aselmad. 

4.2.1. Tiwuriwin n udlisfus yerzan anelmad  

S umata, tiwuriwin rzan-t anelmad, ama d timussniwin ara yessemres deg uɣerbaz, neɣ tid n 

tudert-is n yal ass. 

- Tawuri n usiweḍ n tmusniwin: Adlisfus d allal i d-yettaken timusniwin i unelmad, yes-s yezmer 

ad yissin aṭas n tmiḍranin d yilugan-nsent. 

-  Tawuri n usnerni n tzemmar: Adlisfus tawuri-ines mačči d asiweḍ n tmusniwin kan, yettɛawan 

daɣen deg usnerni n tzemmar d yigburen n yinelmaden, amedya: deg yirmad yettilin deg udlisfus, 

ttḥettimen ɣef unelmad ad yessexdem timusniwin-is akken ad yesnerni deg tzemmar, am tezmert 

n usenqed. 

- Tawuri n useǧhed n wayen yessen: Irmad n udlisfus d ttawil swayes anelmad ad yesseǧhed 

timusniwin-is. 

- Tawuri n uskazal n ulmud: Deg udlisfus ad naf irmad i ilaqen i uktazal n usfari n unelmad deg 

tmussniwin-is. 

- Tawuri n usegmi anmetti d udelsan: Yerza tikli n unelmad deg tudert-is deg tmetti, am wassaɣen 

gar-as d yimdanen-nniḍen, Rnu ɣur-s izamulen d wazalen n yidles deg yiwet n tmurt, annect-a d 

ayen ara yeǧǧen anelmad ad yegzu timetti ideg yettidir. 

 4.2.2. Tiwuriwin n udlisfus yerzan aselmad  

- Tawuri n usileɣ yerzan taɣult: Aselmad yezmer ad yesnerni, ad iqeɛɛed neɣ ad ibeddel amek 

yesselmad, iwakken ad yessiweḍ timusniwin ilaqen i unelmad. 

- Tawuri n talelt i ulmad d usefrek n temsirin: Adlisfus d allal i iwulmen i uselmed d ulmad, 

yessishil i uselmad ad yexdem irmad n useddu n temsirin. 

- Tawuri n talelt i uktazal n tmussni: Dayen i yerzan talɣiwin n uktazal yemgaraden.1 

          Ihi adlisfus d yiwen seg wallalen isnalmudanen, isensegmiyen yesɛan tixutert meqqren deg 

uselmed, ɣur-s aṭas n twuriwin yemgaraden ɣef leḥsab n taɣult d win i t-yessemrasen, yettak-d i 

unelmad taɣbalut n tmusniwin d tiɣessanin, tignatin akken ad snernin tizemmar-nsen, ma yella ɣer 

tama n uselmad yettɛawan-it deg uselḥu d uheyyi n temsirin. 

4.3. Assisen n udlisfus n uswir wis ukkuẓ n ulmud alemmas 

Adlisfus n useggas wis ukkuẓ, aɣerbaz alemmas ifures-it-id Uɣlif n Usegmi Azzayri deg 

useggas aɣurbiz n 2019/2020 deg tezrigt n ONPS, azwel-is « Adlis n tmaziɣt». Adlisfus-a deg-s 

309 n yisebtaren, yebḍa ɣef kraḍ n yiḥricen, mgaraden deg yisekkilen n tira. Yal aḥric deg-s 103 n 

yisebtaren, aḥrric yettwaru s laṭinit, aḥric yettwaru s yisekkilen n tfinaɣ, aḥric yettwaru s yiskilen 

n taɛrabt, iḥricen-a mxalafen deg yisekkilen kan, acku sɛan yiwen n ugbur i tlata yid-sen. 

Adlisfus-a, uran-t-id sḍis n yimeskaren, ukkuẓ deg-sen d imaswaden n uɣerbaz alemmas:  Ɛli 

lwennis, Yeḥya BELLIL akked Ɛebdellah ƐERQUB d Lḥafid ḤAǦU akked yiselmaden Remdan 

Ɛacur d aselmad deg tesdawit d Nabila Ḥalit d taselmadt n tmaziɣt. 

Yebda s tezwert, deg-s imeskaren xedmen-d asissen n udlisfus iwakken ad yishil i usemres, 

syin akkin bedren-d isenfaren i d-sudsen deg-s. Ad ten-id-nessisen deg wayen i d-teddun. 

4.3.1. Isenfaren n udlisfus d yiswan-nsen 

Asenfar amezwaru azwel-is « Ad d-neg ammud n tullisin s wayes ara nettekki deg temsizelt 

n Yimyura n tmurt-iw », yebḍa ɣef kraḍ n tgezmin: tagzemt tamezwaut tetwaru s tantala n teqbaylit 

deg-s anelmad ad d-yaru tullist s uzenziɣ asiwlay, tagzemt tis snat tettwaru s tantala n tcawit deg-

s anelmad ad iger aglam deg wullis, tagzemt tis krad tettwaru s tantala n tumẓabt deg-s anelmad 

ad iger adiwenni deg wullis.  

 Iswi n usenfar-a: anelmad ad d-yaru tullist d tamezyant s uzenziɣ asiwlay, deg-s ad 

d-iger aglam d udiwenni.  

Asenfar wis sin d tira n uḍris imesfukkel, yebḍa ɣef kraḍ n tgezmin, tagzemt tamezwarut 

tettwaru s tantala n teqbaylit, deg-s anelmad ad d-yaru aḍris imesfukkel bu yiwet n tarsit, tagzemt 

tis snat tettwaru s tantala n tettergit, deg-s anelmad ad d-yaru aḍris imesfukkel bu snat n trisa, 

                                                           
1 Gerard et Roegiers, 2009, bdr. ya, asb, 83-93. 

tagzemt tis kraḍ tettwaru s tantala n teqbaylit, deg-s anelmad ad d-ifares aḍris imesfukel bu tarist 

tuffirt.  

 Iswi n usenfar-a anelmad ad d-ifares aḍris imesfukkel bu yiwet n tarist, bu snat n 

trisa akked bu tarist tuffirt. 

Iswi agejdan n udlisfus-a, anelmad ad d-yessenfali s tezmert-is tutlayant akken ad izmer 

daɣen ad d-islɣu akken iwata s tmaziɣt, deg yal taɣult n tudert n wass-a.1 

Taggrayt 

S wakka i d-nekfa aḥric amezwaru, newwi-d awal ɣef unekcum n tmaziɣt ɣer uɣerbaz, uguren 

i d-ttmagaren ladɣa deg yiseggasen imezwura, seg 1995 armi d asmi i tuɣal d tutlayt taɣelnawt 

aseggas n 2003, am wakken i d-nemmeslay ɣef tsudas i d-yessumer Usqamu Unnig n Timmuzɣa 

(HCA) akked Uɣilif n Usegmi Aɣelnaw (MEN). Nessaweḍ ad nessegza-d adlisfus akked tbadutin 

i as-yettunefken. 

                                                           
1 Adlisfus n uswir wis ukkuẓ almud alemmas, 2019/2020, Aɣlif n usegmi. 

Tazwert 

Deg uḥric-a n tesnarrayt, ad nemmeslay ɣef yiferdisen n tesnarrayt i neḍfer deg umahil-a, i 

d-yewwin ɣef tegzi n yinelmaden n uswir wis ukkuẓ n uɣerbaz alemmas i yiḍrisen n tantaliwin 

tacawit, tumẓabtd tmahaqet. 

Leqdic-a yella iswi n unadi ɣef wuguren i d-ttemlilen yinelmaden deg temsirt n tɣuri d tegzi 

n uḍris n tantaliwin-nniḍen, ihi deg wayen ara d-yasen, ad d-nesken timental n ufran n usentel 

akked yiswi-s, syin ɣur-s ad nɛeddi ɣer ufran n uswir, syin akin ɣer tarrayt i neḍfer iwakken ad 

negmer inefkan deg unnar. 

1.Afran n usentel d yiswi-s 

Tigzi n uḍris d armud agejdan deg tegzemt tasnalmudant, d armud amezwaru n tegzemt d 

lxid i yetteqnen timussniwin i tt-id-yeṭṭafaren ama d amawal neɣ taseftit… deg-s ad yessiweḍ 

unelmad ad iɣer yerna ad yefhem anamek n uḍris d tsekkiwin-is yemgaraden. Deg tezrawt-a nerra 

lwelha ɣer tigzi n yinelmaden i yiḍrisen i yettwarun s tantiliwin-nniḍen (tacawit, tumẓabt, 

tamahaqt), iḍrisen-a llan deg tegzemt tis snat s tcawit akked tegzemt tis kraḍ s tumẓabt deg usenfar 

amezwaru, d tegzemt tis snat s tmaheqt deg usenfar wis sin, tannayt i nexdem deg tneɣrit  tella-d 

ɣef  tantla n tumẓbt ɣef temsirt n tɣuri d tegzi n uḍris, azwel-is «Lexmis». 

Asentel n tezrawt d amaynut ulac tazrawt i xedmen fell-as, ɣas akken llant tezrawin ɣef tigzi 

n uḍris, maca ulac tin i d-yewwin ɣef usentel ama wa “Tigzi n yinelmaden n uswir wis ukkuẓ n 

uɣerbaz alemmas i yiḍrisen i yettwarun s tantaliwin n tcawit, tumẓabt d tmaheqt.” 

       Nefren asentel-a akken ad nwali ma yella inelmaden fehhmen timsirin-a n tɣuri d tegzi n 

yiḍrisen-a, d unadi ɣef wuguren i d-ttemlilen yinelmaden n uswir wis ukkuẓ, aɣerbaz alemmas deg 

temsirt n tɣuri d tegzi n yiḍrisen-a, ad neg daɣen tasestanta akken ad nẓer ma yella iselmaden 

seqdacen iḍrisen-a n tantaliwin-nniḍen tacawit, tumẓabt d tmaheqt. 

2.Afran n uswir 

      Nefren aswir wis ukkuẓ n uɣerbaz alemmas, acku iḍrisen-a ttwasumren-d deg udlisfus n uswir-

a kan, ulac-iten deg yiswiren-nniḍen i tikkelt tamezwarut ara ɣren yinelmaden tantiliwin-nniḍen. 

3. Afran n unnar 

      Imi amahil-a yerza srid taɣult n tesnalmudt, ihi d aɣerbaz i d annar iwatan i ugmar n yinefkan. 

Deg tezrawt-a, dɣa nga tasastant-a deg uɣerbaz alemmas “ASIF LḤEMMAM” deg temnaḍt n 

Udekkar i d-yezgan deg waɣir n Bgayet, ayen i aɣ-yeǧǧan nefren-d aɣerbaz-a, d lixsas i yellan deg 

yiselmaden i yesseqdacen iḍrisen-a. 

3.1. Tallumt 

       Nga tannayt deg tneɣrit n uswir wis ukkuẓ deg uɣerbaz alemmas “Asif lḥemmam” ɣer uselmad 

“k.Y” iwakken ad nẓer amek i d-tettili temsirt n tɣuri d tegzi n uḍris akked ma yella inelmaden 

gezzun tamsirt, ad nwali srid deg tneɣrit uguren i d-ttmagaren yinelmaden. 



Aḥric wis sin               Tasnarrayt 

26 
 

      Deg udiwenni i nga, nesteqsa mraw n yiselmaden, nemlal-iten deg yiɣerbazen anda xeddmen, 

anagar sin deg-sen nemlal-iten berra i uɣerbaz. Adiwenni-a ad aɣ-iɛiwen deg ugmar n yinefkan i 

nuḥwaǧ i tezrawt-a. 

3.1.1. Asissen n yimsulɣa 

 

Aselmad Leɛmer Aɣerbaz Tuzzuft Tirmit Tamnaḍt 

As. A 38  n 

yiseggasen 

Aɣerbaz 

alemmas 

Ṭeɛɛam 

Muḥend 

ujemɛa 

Argaz 9 n 

yiseggasen 

Ɛin ALegraj 

 

 

As. B 

 

38 n 

yiseggasen 

 

Aɣerbaz 

alemmas 

Ben Ẓrara 

Mulud 

 

Argaz 

 

13 n 

yiseggasen 

 

At Ɛfif 

(Ayt 

wartilan) 

As. C 35 n 

yiseggasen 

Aɣerbaz 

alemmas 

Ben ẓrara 

Mulud 

Argaz 

 

10 n 

yiseggasen 

At Ɛfif 

(At wartilan) 

As. D 34 n 

yiseggasen 

Aɣerbaz 

alemmas 

GOMEZ 

Argaz 9 n 

yiseggasen 

Iḥeddaden 

(Bgayet) 

As. F 30 n 

yiseggasen 

Aɣerbaz 

alemmas 

Imeɣrasen 

Ceɛlal 

Argaz 7 n 

yiseggasen 

Nasiriya tis 

snat 

(Bgayet) 

As. Y 33 n 

yiseggasen 

Aɣerbaz 

alemmas 

Asif 

Lḥemmam 

Argaz 7 n 

yiseggasen 

Asif 

Lḥemmam 

(Adekkar) 

Ts. H 38 n 

yiseggasen 

Aɣerbaz 

alemmas 

Mezyani 

Belkasem 

Tameṭṭut 12 n 

yiseggasen 

Nasiriya 

(Bgayet) 

Ts. I 41 n 

yiseggasen 

Aɣerbaz 

alemmas 

Atmaten 

Imeɣrasen 

Yeḥyawi 

Tameṭṭut 12 n 

yiseggasen 

Leqser 

(Bgayet) 

Ts. K 32 n 

yiseggasen 

Aɣerbaz 

alemmas 

Bercic 

Tameṭṭut 7 n 

yiseggasen 

Bercic 

(Leqser) 

As. E 30 n 

yiseggasen 

Aɣerbaz 

alemmas 

GOMEZ 

Argaz 6 n 

yiseggasen 

Iḥeddaden 

(Bgayet) 

 

4- Tarrayt n ugmar n yinefkan  

         Iwakken ad negmer inefkan, neḍfer snat n tfukas, tamezwarut d tannayt deg tneɣrit, tis snat 

d adiwenni akked yiselmaden n tmaziɣt. 

         Ihi nefren tannayt akked udiwenni i wakken ad d-naf tiririyin i usteqsi agejdan “D acu-ten 

wuguren i d-ttemlilen yinelmaden n uswir wis ukkuẓ, aɣerbaz alemmas deg temsirt n tɣuri d tegzi 

n yiḍrisen yettwarun s tantaliwin-nniḍen?” d win ibedden ɣef unadi n wuguren d wamek i d-ttilin, 

akked turda i d-nessumer deg tazwara n leqdic-a, dakken inelmaden n uɣerbaz alemmas aswir wis 

ukkuẓ ttemlilen-d uguren deg wayen icudden ɣer umawal, acku aṭas n wawalen ur ten-ssinen ara 

yinelmaden, mgaraden ɣef tantala-nsen taqbaylit, dɣa dayen ara ten-yeǧǧen ur fehhmen ara anamek 

n uḍris. 

4.1 Tannayt 

Tannayt d yiwet n tetwilt neɣ n tarrayt i nesseqdac deg ugmar n yinefkan srid daxel n tneɣrit, 

tannayt-a nga-tt s ttawil n tfelwit n tannayt ara d-nessisen uksar-a, iswi-s, i wakken ad nwali amek 

i tleḥḥu temsirt n tɣuri d tegzi n uḍris n tantaliwin-nniḍen akked ma yella inelmaden ttakzen 

timsirin-a, iwakken ad d-nerr ɣef turda n tezrawt-a d akken inelmaden n uswir wis ukkuẓ deg 

uɣerbaz alemmas ttemlilen-d uguren deg wayen icudden ɣer umawal.  

          

Taneɣrit-a deg-s 22 n yinelmaden i yesɛan gar n 15 akked 18 n yiseggasen deg leɛmer-nsen, 

12 deg-sen d tiqcicin 10 d arrac. 

Tafelwit ut°1: Tafelwit n tannayt deg urmud n tɣuri d tegzi n uḍris 

Tignatin n tɣuri 

d tegzi n uḍris 
Ifrdisen n tannayt + -   +/- 

Tagnit 

tamezwarut 

Mi ara yexdem uselmad askasi, ma keččmen deg-

s yinelmaden s shala. 

   

Ma yella inelmaden ssufuɣen-d iferdisen 

iziḍrisanen. 

   

 

 

 

 

Taɣuri  

d tegzi n uḍris 

Ma yessutur uselmad seg yinelmaden taɣuri 

tasusamt. 

   

Taɣuri tamezwarut n uḍris tettili-d sɣur: 

- Uselmad 

- Unelmad 

 

 

  

Ma ɣɣaren-d yinelmaden aḍris s shala. 
   

Ma yella gzan yinelmaden asentel n uḍris. 
   

Ma yella gzan yinelmaden amawal n uḍris. 
   

Anwa i yettnadin ɣef wawalen i yuɛren deg uḍris: 

      -     D aselmad 

      -     D anelmad 

      -     I sin-nsen  

 

 

  

 

 

Anta tutlayt i yesseqdac uselmad akken ad 

yessegzi aḍris: 

-      -D tantala-nsen (taqbaylit) 

-      -D tantala n uḍris 

 

 

  

Tagnit 

taneggarut 
Ma ssawḍen yinelmaden ad d-xedmen agzul i 

uḍris. 

Tafelwit-a tebḍa ɣef semmus n texxamin, tamezwarut n tegnatin n tɣuri d tegzi, nebḍa-tt ɣef 

kraḍ n tegnatin, taxxamt tis snat d iferdisen n tannayt, ma yella d kraḍ n texxamin-nniḍen deg-sent: 

ih, ala akked gar-asent. 

Ayen yerzan tagnit tamezwarut, deg-s sin n yisfernen, nexdem-iten iwakken ad nẓer ma 

yettili uskasi deg tneɣrit. Ma yella d tagnit tis snat, deg-s ṣa n yisfernen, iswi-nsen akken ad d-nẓer 

amek tleḥḥu temsirt n tɣuri d tegzi n uḍris n tumẓabt deg temnaḍt n leqbayel. Deg tegnit taneggarut, 

nesseqdec deg-s yiwen n usefren, iswi-s, ad d-nẓer ma yella ssawaḍen yinelmaden ad xedmen agzul 

i uḍris. 

4.2 Adiwenni 

Adiwenni yettmaga s timawit gar sin n yemdanen yettmeslayen deg yiwen n wadeg d wakud, 

nesseqdac adiwenni, acku d allal ara aɣ-yeǧǧen ad nẓer tigensas d wadduden n yimsulɣa ara 

nesteqsi, GRAWITZ Madeleine Yesbadu-d adiwenni: 

« Adiwenni d allal n unadi ussnan, i sexdamen i taywalt, iwakken ad d-negmer isallen yesɛan assaɣ 

d usentel i nettnadi »*1. Adiwenni yella-d s tutlayt n tmaziɣt akked yiselmaden n uɣerbaz alemmas. 

d azgen usrid, acku isteqsiyen yettilin deg-s ttɛawanen imsulɣa akken ad fken tiririt ɣef usteqsi, rnu 

ɣef waya, imsulɣa ad ilin d ilelliyen deg tririyin ara d-fken, maca qqnen daɣen ar isteqsiyen ara 

sen-nefk. 

Adiwenni i nexdem yebna ɣef wukkuẓ n yisteqsiyen igejdanen, wid yettunefken i 10 n 

yiselmaden n uswir wis ukuẓ deg uɣerbaz alemmas, s yisteqsiyen-a ara ad d-nerr ɣef usteqsi 

agejdan akked turda i d-nefka deg tazwara. 

4.2.1. Asissen n ysteqsiyen n udiwenni 

Asteqsi 1: Ma tesseqdaceḍ iḍrisen-nni n tantaliwin-nniḍen? Acuɣer? 

Iswi-s: Iwakken ad nwali ma sseqdacen yiselmaden iḍrisen-a akked tmental. 

Asteqsi 2: D acu i d ugur deg useqdec n yiḍrisen-a? 

Iswi-s: Iwakken ad nẓer iɛwiqen i d-ttemlilen yiselmaden deg useqdec-nsen. 

                                                           
*« L’entretien est un procédé d’investigation scientifique utilisant un processus de communication verbale, pour 

recueillir des informations en relation avec le but fixé ». 
1 GRAWITZ Madeleine, 2001, Méthode des sciences sociales, 11ème éd, Dolloz, Paris, asb. 586. 

Asteqsi 3: Ma zemren yinelmaden ad issinen tantaliwin-nniḍen s yiḍrisen-a i d-yettwasumren deg 

yidlisfusen-a? 

Iswi-s: Iwakken ad nẓer ma zemren ad sfayden yinelmaden seg yiḍrisen-a. 

Asteqsi 4: D acu i d-rray-ik ɣef yiḍrisen-a i yettwarun s tumẓabt, tatergit akked tcawit i d-

yettwasumren deg udlisfus n uswir wis ukkuẓ?  

Iswi-s: Iwakken ad nẓer tamuɣli n yiselmaden ɣef yisentel-a. 

5.Tarrayt n tesleḍt n yinefkan 

Iwakken ad tekmel tezrawt-a yessefk ad nexdem tasleḍt i yinefkan i d-negmar, ammud n 

tezrawt-a, yebḍa ɣef sin n yiḥricen yerzan tfelwiyin n tannayt n yinelmaden akked yinefkan yerzan 

adiwenni. 

Deg wayen i d-iteddun ad d-nessisen tarrayt n tesleḍt n yinefkan i d-negmer seg tannayt i nga 

i temsirt n tegzi n uḍris, akked udiwenni. 

5.1 tarrayt n tesleḍt n tfelwit n tannayt 

           Tafelwit n tannayt i nga deg tezrawt-a iwakken ad nẓer ma fehhmen yinelmaden aḍris-a n 

tantala tumẓabt akked wuguren i d-ttemlilen yinelmaden deg temsirt-a, d wamek i d-tettili tekli n 

temsirt n uḍris-a “lexmis”, tebḍa ɣef kraḍ n tegnatin, tagnit tamezwarut, deg-s sin n yisfernen, tagnit 

tis snat n tɣuri d tegzi n uḍris, deg-s ṣa n yisfernen, syin akin d tagnit taneggarut. 

           Γer taggara ad neg tasleḍt i yal asefren i yellan daxel n tfelwit n tannayt, d yinefkan i d-

negmer deg-s. 

5.2 Tarrayt n tesleḍt n udiwenni 

Adiwenni i nexdem d win yesɛan ukkuẓ n yisteqsiyen, yes-s ad d-negmer tiririyin 

yemgaraden sɣur mraw n yimsulɣa. Iwakken ad d-nesnekwu taggayin yesɛa yal asteqsi, yal tikti i 

izemren ad tecrek aṭas n yimsulɣa, nḥaz-itt d taggayt, nefka-yas i yal yiwet azwel i as-iwatan. Syin 

akin ad d-nesleḍ yal taggayt, ɣer taggara ad d-nessufeɣ igemmaḍ i aɣ-d-ibanen seg tesleḍt n 

taggayin-a. 

Taggrayt  

Deg uḥric-a wis sin n yixef n teẓri d tesnarrayt, nessasen-d tarrayin i neḍfer akken ad 

nessiweḍ ad d-negmer inefkan ara aɣ-d-yefken tallelt akken ad d-naf tiririyin i usteqsi agejdan n 

tezrawt-a, syin akkin nessegza-d tarrayin n tesleḍt n yinefkan-a i yellan i yiswi n usidet n turda-

nneɣ. Ihi tura ad nɛeddi ɣer yixef n tesleḍt n wayen i d-negmer deg unnar. 

 



 

 
 

 

 

 

 

 

 

 

 

 

Ixef wis sin:  

Tasleḍt n yinefkan 

Tazwert n yixef 

 Ixef wis sin n tezrawt d tasleḍt, deg-s ad neg tasleḍt n yinefkan iwakken ad nessiweḍ ad d-

nerr ɣef turda i d-nefka deg tazwara n umahil-a, ixef-a yebḍa ɣef sin n yiḥricen. 

Aḥric amezwaru, yerza tasleḍt n yinefkan i d-negmer deg tannayt i nexdem, tella-d deg 

tneɣrit n uswir wis ukkuẓ n uɣerbaz alemmas. Ad neg tasleḍt i yinefkan n tfelwit n tannayt, iwakken 

ad aɣ-yawi ad d-nerr ɣef turda-nneɣ i d-yeqqaren « Inelmaden n uswir wis ukkuẓ aɣerbaz alemmas 

ttemlilen-d uguren deg wayen i cudden ɣer umawal, acku aṭas n wawalen ur ten-ssinen ara 

yinelmaden, mgaraden ɣef tantala taqbaylit, dɣa dayen ara ten-yeǧǧen ur fehhmen ara anamek n 

uḍris ». 

Aḥric wis sin, yerza tasleḍt n yinefkan n udiwenni i d-negmer sɣur mraw n yiselmaden mi 

asen-nefka ukkuẓ n yisteqsiyen ɣef usentel-a, iwakken ad d-nẓer inefkan n tfakust-a. 

  

 

 



 

 
 

 

 

 

 

 

 

 

 

 

Aḥric amezwaru:  

Tasleḍt n tfelwit n tannayt 

Tazwert 

Akken i t-id-nebder yakan tannayt i nexdem tella-d deg tneɣrit n uswir wis ukkuẓ n uɣerbaz 

alemmas, ɣef temsirt n tɣuri d tegzi n uḍris yettwarun s tantala n tumẓabt, azwel-is «Lexmis». 

Iswi n tannayt-a iwakken ad d-nẓer ma fehhmen yinelmaden aḍris-a n tantala n tumẓabt, 

akked wuguren i d-ttemlilen yinelmaden deg temsirt-a, d wamek i d-tettili tikli n temsirt n tɣuri d 

tegzi n yiḍrisen-a yettwarun s tantaliwin-nniḍen(tumẓabt). Taselḍt-a ad tili ɣef yinefkan i d-negmer 

s yisfernen n tfelwit. 

1. Tasleḍt n tfelwit n tannayt 

Asenfar amezwaru        Ass 08/02/2024 

Tagzemt tis kraḍ: adiwenni deg wullis 

Armud: taɣuri d tegzi n uḍris 

Azwel n temsirt: Lexmis, yura-t Brahim Tazaghart. 

Tiremt n temsirt: 13:30/14:30 

Agraw: deg-s 26 n yinelmaden. 

Iswan n temsirt: 

 Ad yissin unelmad tantala tamaynut. 

 Ad ẓren dakken tamaziɣt d tamesbaɣurt. 

 Ad ẓren dakken yella wayen icerken gar tantaliwin akk n tmaziɣt. 

Tafelwit ut° 2: inefkan n tannayt n unelmad deg urmud n tɣuri d tegzi n uḍris 

Ihi tafelwit n tannayt-nneɣ tebḍa ɣef kraḍ n yiḥricen, tagnit tamezwarut, tagnit tis snat: taɣuri 

d tegzi n uḍris akked tegnit taneggarut. 

 Isfernen yellan deg tfelwit-a nga-ten-d iwakken ad nwali ma gzan yinelmaden aḍris n 

tantala-nniḍen. 

1.1. Tagnit tamezwarut 

Isfernen yellan deg tegnit-a, nexdem-iten iwakken ad nẓer ma yettili uskasi deg tneɣrit. 

Asefren amezwaru yeqqar-d:  

 Inelmaden keččmen deg uḍris s shala mi ara ixdem uselmad askasi? 

         

 

 
Iferdisen n tannayt + - +⁄- 

Tagnit 

tamezwarut 

Mi ara yexdem uselmad askasi, ma Keččmen deg-s 

yinelmaden s shala. 

  
× 

Ma yella inelmaden ssufuɣen-d iferdisen iziḍrisanen. × 
  

  

 

      

 

 

Taɣuri 

d tegzi n uḍris 

Ma yessutur uselmad seg yinelmaden taɣuri tasusamt. × 
  

Taɣuri tamezwarut n uḍris tettili-d sɣur: 

- Uselmad 

- Unelmad 

 

× 

  

Ma ɣɣaren-d yinelmaden aḍris s shala. 
  

× 

Ma yella gzan yinelmaden asentel n uḍris. × 
  

Ma yella gzan yinelmaden amawal n uḍris. 
  

× 

Anwa i yettnadin ɣef wawalen i yuɛren deg uḍris: 

      -     D aselmad 

      -     D anelmad 

      -     I sin-nsen 

 

× 

 

 

 

 

 

 

× 

Anta tutlayt i yesseqdac uselmad akken ad yessegzi aḍris: 

- D tantala-nsen (taqbaylit) 

- D tantala n uḍris (tumẓabt) 

 

× 

  

Tagnit 

taneggarut 

Ma ssawḍen yinelmaden ad d-xedmen agzul i uḍris. 
 

× 

Deg tneɣrit, nwala inelmaden kecmen deg uskasi, amedya: Mi asen-yenna uselmad i 

yinelmaden d acu i tettwalim deg tugna n uḍris? ɣef wacu i d-yesmektay uzwel-is?  Inelmaden 

ttarran-d ɣef yisteqsiyen imi ɣran yakan aḍris-a s tantala taqbaylit. 

        Ihi askasi yesɛa azal meqqren deg tikli n temsirt, yessefk ɣef uselmad ad yerr tamawt ɣur-s 

acku yettheyyi-d inelmaden akken ad kecmen deg uḍris s shala. 

 Inelmaden sufuɣen-d iferdisen iziḍrisanen? 

       Deg usefren wis sin, akken ad nẓer ma ttarran yinelmaden lwelha-nsen i wayen i d-yezzin i 

uḍris, nufa-d inelmaden sufuɣen-d iferdisen iziḍrisanen, ama d azwel neɣ d aɣbalu, acku annect-a 

ijbed-d inelmaden akken ad tekkin deg temsirt, yettɛawan-iten ad sɛun tikti ɣef usentel. 

Amedya: Anwa ara d-yeksen iferdisen i d-yezzin i wuḍris? 

Azwel n uḍris: Lexmis 

Amaru: Brahim Tazaɣart 

Aɣbalu: Lǧerrat, Bgayet. tira 2015, sb. 53-58. 

  1.2. Taɣuri d tegzi n uḍris 

 aselmad yessutur seg yinelmaden taɣuri tasusamt? 

Deg wayen yerzan aya, inelmaden n tneɣrit i deg nga tannayt, ɣɣaren akk deg yidlisen-nsen, 

srusun aqerruy-nsen, teɣli-d tsusmi deg tneɣrit. Aselmad yessuter seg-sen taɣuri tasusamt, acku 

tesɛa azal meqqren, tettɛawan anelmad akken ad yesɛu tikti ugar ɣef usentel n uḍris, daɣen iwakken 

ad yissin unelmad ad yetkel ɣef yiman-is, tettɛawan-it daɣen akken ad iheyyi iman-is ad iɣer aḍris 

akken iwata, ad iheyyi iman-is i yisteqsiyen n uselmad. 

 Anwa i d-yeɣɣaren aḍris i tikelt tamezwarut? 

 Deg tneɣrit nwala d aselmad i d-yeɣɣaren aḍris i tikelt tamezwarut. Taɣuri tamezwarut, mi 

ara d-tili sɣur uselmad, yettas-d uḍris fessus ɣef yinelmaden, imi iḍrisen-a llan-d s tantaliwin i 

yellan d timaynutin ɣer unelmad, zemren ad sɛun ugur deg ususru n wawalen, ihi aselmad yessifsus 

ugur n ususru ɣef yinelmaden. 

 Ɣɣaren-d yinelmaden aḍris s shala? 

          Asefren wis kraḍ (3), «ma ɣɣaren-d yinelmaden aḍris s shala » nufa-d d llan yinelmaden 

tikwal ɣɣaren-d aḍris-a s shala, tikwal yettaɛer-asen ususru n kra n wawalen, ad d-nefk amedya: 

Awal (ass-u), inelmaden qqaren-d (ass-a), llan yinelmaden-nniḍen ur zmiren ara ad ɣren aḍris s 

shala, ɣɣaren-d awal awal, ttafen-d ugur deg ususru, annect-a ɣef umgired yellan deg tɣessa n 

wawalen-nni akk d lxilaf deg ususru-nsen ɣef teqbaylit. 

 Gzan yinelmaden asentel n uḍris? 

Deg usefren wis ukuẓ (4), «ma gzan yinelmaden asentel n uḍris? » da, nwala inelmaden gzan 

asentel n uḍris imi aselmad yessegza-asen-id akk aḍris s teqbaylit. 

Ayen i d-yeskanayen inelmaden gzan asentel n uḍris, imi i d-ttarran ɣef yisteqsiyen n tegzi n 

uḍris i d-yettak uselmad. 

Md. anwa i d udmawen igejdanen? 

Tiririt n yinelmaden: D ilemzi-nni, baba-s, imma-s akked Lunǧa. 

 Gzan yinelmaden amawal n uḍris? 

Asefren-a wis semmus (5), nufa-d inelmaden ur ssawaḍen ara ad gzun akk awalen n uḍris, 

llan wawalen ɣran-ten yakan neɣ sseqdacen-ten deg tutlayt-nsen n yal ass. 

-Md. Ttarguɣ, tilifun, yezha....  

Maca qrib awalen akk n uḍris d imaynuten fell-asen, alamma yessegza-yasen-id uselmad 

anamek-nsen iwakken ad ten-fehmen, mi d-yessegzay uselmad awalen-a, yettak-d isteqsiyen akken 

ad izer ma gzan yinelmaden-is amawal. Nwala llan wawalen neɣ tifyar bessif i ten-gzan.  

Amedya Ad d-nekkes kra n wawalen deg uḍris, deg tfelwit i d-teddun ad asen-d-nefk inumak-nsen 

deg teqbaylit: 

Tumẓabt Taqbaylit 

-  Ɣbecca-u - Ssebḥ-a 

- Arǧaz - Argaz 

- Ticli - Tikli 

- D-rezmeɣ - D-ldiɣ 

- Yeččer - Yekker 

- sujjem  - qqim 

- Cra - Kra 

- Manyayu? - Anwa? 

- Cemm - Kemm 

- Igget - yiwet 

 

Maca inelmaden ur zmiren ara ad ṭfen inumak n wawalen-nni akk deg uḍris imi d imaynuten 

akk fell-asen. 

Nezmer ad d-nini dakken amawal yesɛa azal meqqren deg tegzi n uḍris, acku ma yella ur 

fhimen ara awalen-nni ur zmirn ara ad sɛun tikti neɣ ad gzun asentel n uḍris. 

 Anwa yettnadin ɣef wawalen i yuɛren deg uḍris, d aselmad neɣ d inelmaden? 

          Deg usefren wis sḍis, nufa-d dakken d aselmad i yettnadin ɣef wawalen i yuɛren deg uḍris, 

acku tuget n wawalen ffɣen i tzemmar n yinelmaden. 

Md. dewleɣ, dewreɣ, aynir, ayendur, cayen, serrḥeɣ, telqeɣ, ass-u. Deg tefelwit i d-teddun ad d- 

nesken anamek-nsen deg teqbaylit: 

Tumẓabt Taqbaylit 

- Dewleɣ - Dewreɣ   

- Aynir - Ayendur 

- Cayen - Acuɣer 

- Serrḥeɣ - Ṭelqeɣ 

- Ass-u - Ass-a 

 

Tikwal yettak-asen tagnit i yinelmaden akken ad nadin ɣef wawalen mi ara ilin qerben i 

tmeslayt-nsen neɣ iban unamek-nsen deg uḍris, amedya: Yeskakḍen, yecreḥ, tebha, iwakken ad 

tekkin deg uḍris, ad zemren daɣen ad teklen ɣef yiman-nsen, ur ttkalayen ara ɣef uselmad deg kulc. 

Amedya yebha, mlagiɣ-d, ad n-aseɣ, laci-itt. 

 Anta tantala i yesseqdac uselmad akken ad yessegzi aḍris? 

 Deg usefren-a wis ṣa, nufa-d dakken aselmad-a yessegzay-d aḍris s tantala taqbaylit. Asegzi 

s teqbaylit yessifsus ɣef yinelmaden tigzi n uḍris, acku nwala deg tneɣrit dakken inelmaden ttakzen 

s shala asentel n uḍris, rnu ɣef waya aselmad mi ara asen-d-yessegzi awalen yellan deg uḍris s 

unamek-nsen deg teqbaylit, inelmaden ceffun ɣef tuget n wawalen-a. 

1.3. Tagnit taneggarut 

Asefren yellan deg tegnit-a taneggarut, nexdem-it i wakken ad nẓer ma yella ssawaḍen 

yinelmaden ad xedmen agzul i uḍris. 

Aselmad ur yessutur ara inelmaden-is ɣer taggara n temsirt armud n ugzul i uḍris, yefka-

asen-d anagar taɣuri tamatut i uḍris. 

Taɣuri-a n uḍris ɣer taggara n temsirt i tikelt tis snat tettɛawan inelmaden akken ad sseɣtin 

kra deg tucḍiwin-nsen, ad sneqsen deg wuguren n ususru i sɛan. 

          Nwala imi i d-ɛawden taɣuri n uḍris yinelmaden, neqsent tucḍiwin-nsen, daɣen llan wid 

yuɣalen tikwal ɣɣaren-d aḍris tafyirt tafyirt, rnan seggmen asusru n kra n wawalen am: Ass-u, 

ɣbecca-u, tiṭṭiwin-ikw. 

Tasemlilt 

Seld tasleḍt i nexdem i tfelwit n tannayt, deg wayen yerzan tagnit tamezwarut, nufa-d 

inelmaden ttekcamen s shala deg uskasi imi ɣran yakan aḍris-nni s teqbaylit, sɛan tikti ɣef uḍris, 

tarran-d ɣef kra n yisteqsiyen imatuten n uselmad. 

Deg wayen yerzan taɣuri d tegzi n uḍris, nufa-d inelmaden deg tazwara sɛan uguren deg tegzi 

n uḍris mi ɣran taɣuri tasusamt akked tɣuri tamezwarut, armi i asen-id-yessegza uselmad aḍris akk 

s tantala-nsen Tuget n wuguren i d-ttemlilen yinelmaden cudden ɣer umawal yettwasqedcen deg 

uḍris-a, dɣa dayen i asen-yessuɛren tigzi n uḍris, llan wuguren-nniḍen d wid n ususru, imi d-ttafen 

ugur deg ususru n wamur ameqqran deg umawal n uḍris. 

Ma yella dayen yerzan tagnit taneggarut, aselmad ur yessutur ara seg yinelmaden ad d-

xedmen agzul i uḍris, yessutur sɣur-sen taɣuri n uḍris ɣer taggara n temsirt, dayen i yelhan, imi 

yefka tagnit i yinelmaden akken ad sseɣtin kra deg tucḍiwin-nsen i icudden ɣer ususru n wawalen, 

nwala dakken yella-d umhaz deg tɣuri n yinelmaden i uḍris. 

Tazwert  

Deg uḥric-a, ad nexdem tasleḍt i yinefkan n udiwenni i nexdem i mraw n yiselmaden n 

tmaziɣt, iselmaden-a akk n uɣerbaz alemmas, nefka ukkuẓ n yisteqsiyen i yal yiwen deg-sen, akken 

ad d-nẓer igemmaḍ s wayes ara d-neffeɣ iwakken ad nessiweḍ ad d-nessidet turda n tezrawt-a i d-

yeqqaren: inelmaden n uɣerbaz alemmas aswir wis ukkuẓ ttemlilen-d uguren deg wayen icudden 

ɣer umawal, acku aṭas n wawalen ur ten-ssinen ara, mgaraden ɣef tantala-nsen taqbaylit, dɣa dayen 

ara ten-yeǧǧen ur fehhmen ara anamek n uḍris, ad nwali daɣen timuɣliwin n yiselmaden ɣef 

yiḍrisen n tantliwin-nniḍen. Tasleḍt ad tili s usuffeɣ n taggayin i yal asteqsi n udiwenni. 

Seld ad nɛeddi ɣer tesleḍt, ad d-nezwir seg ubdar n yisental i d-nessufeɣ, annect-a yella-d 

ilmend n tririyin n yimsulɣa: aseqdec n yiḍrisen n tantaliwin-nniḍen, timental i ten-yeǧǧan ur ten-

seqdacen ara, uguren n useqdec n yiḍrisen-a, asnerni n tzemmar deg tantaliwin n tmaziɣt, tamuɣli 

n yiselmaden ɣef yiḍrisen-a. 

1.Aseqdec n yiḍrisen n tantaliwin-nniḍen 

Akken ad nẓer ma yella iselmaden n uɣerbaz alemmas seqdacen iḍrisen n tantaliwin-nniden 

i d-yettawasumren deg udlisfus n uswir wis ukkuẓ aɣerbaz alemmas, nefka-yasen aseteqsi-a: Ma 

yella tesseqdaceḍ iḍrisen n tantaliwin-nniḍen?  

Ilmend n tririyin i d-negmer ɣer yiselmaden, nufa-d tuget n yiselmaden ur ten-seqadcen ara, 

anagar sin n yiselmaden i ten-yesseqdacen, yiwen deg-sen iseqdac anagar iḍrisen-nni n tcawit ɣef 

waya ad d-nessukkes snat n taggayin. 

1.1. Iselmaden ur nesseqdac iḍrisen n tantaliwin-nniḍen 

       Iselmaden i nger deg taggayt-a, ur seqdacen ara iḍrisen-a i d-yettwasumren deg udlisfus n 

uswir wis ukkuẓ aɣerbaz alemmas, xeddmen-asen tasuqilt seg tantala-nni ama d tacawit neɣ 

tumzabt, tatergit ɣer tantala taqbaylit, aya yettbin-d deg tririyin yecban ti : 

As. E: «[...]iḍrisen-ayi n tantaliwin nniḍen ur ten-nesseqdac ara[...]». 

As. D: «[...]d acu i nxeddem nekkni, nxeddem-asen tasuqilt, d nekkni i asen-ixedmen tasuqilt, 

nettarra-ten ɣer teqbaylit[...]». 

Ts. H:  «[...]nemsefham akked yiselmaden akked yimaswaḍen, nessuql-iten-id, nerra-ten-d ɣer 

tantala taqbaylit[...]». 

As. A: «[...]widak-nni meḥsub ur ten-seqdaceɣ ara[...]». 

As. F:  «[...]ur nxeddem ara ikkel s udlis…nettawi-d iḍrisen ama deg wungalen i neɣɣar, deg 

tullisin[...]». 

Ilmend n wayen i d-nnan imsulɣa, ad d-nini tuget n yiselmaden i nesteqsa ur sseqdacen ara 

iḍrisen-a n tantaliwin-nniḍen i d-yettwasumren deg udlisfus n uswir wis ukkuẓ, acku inelmaden-

nsen ur zmiren ara i yiḍrisen-a, ẓẓayit fell-asen ur ten-fehmen ara, nnan-d mačči deg uswir-a i 

yessefk ad ten-ɣren, dɣa dayen i yeǧǧan iselmaden akked yimaswaḍen xeddmen-asen tasuqilt ɣer 

teqbaylit. Llan yimaswaḍen i yessuturen deg yiselmaḍen ad beddlen aḍris-nniḍen ma yella aḍris-

nni ur yedda ara d uswir n unelmad, anda aselmad ur yettaf ayen yuḥwaǧ deg-sen i usegzi n temsrin 

i d-teddun deg tegzemt-nni. Nufa-d iselmaden ur nesseqdac ara akk-it-nsen adlisfus, ttawin-d 

iḍrisen deg wungalen akked tullisin; xeddmen yes-sen tamsirt n tɣuri d tegzi n uḍris. 

1.1.1.  Timental n war aseqdec n yiḍrisen s tantiliwin-nniḍen 

Iwakken ad d-naf ɣer yiselmaden timental i ten-yeǧǧan ur sseqdacen ara iḍrisen-a, nefka-

asen asteqsi-a: Acuɣer ur tesseqdaceḍ ara iḍrisen n tantaliwin-nniḍen? aya yettbin-d seg tririyin i 

d-nnan yiselmaden-a: 

As. A: «[...]Acuɣer, axater ur d-ttawin ara meḥsub amaynut i uqcic, rnu ɣur-s ur bɣiɣ ara tsemma 

tamuɣli n uqcic i tmeslayt n tmaziɣt, bɣiɣ ad tt-id-iẓer d tutlayt am tutlayin-nniḍen[...]». 

As. B:  «[...]ɛerdeɣ yiwen deg-sen win n tcawit ur tedda ara temsirt akken yella lḥal kra n warrac 

feclen…mazal lḥal ad issinen tantaliwin-nniḍen, mačči d aswir i asen-sumḥen ad issinen tantaliwin 

am tidak-a[...]». 

As. E: «[...]lḥaǧa tamezwarut, nettaf-d ugur akk d yinelmaden, ihi ur nezmir ara ad nexdem yes-

sen, nekki inelmaden n dayi fehmen taqbaylit[...]». 

Ts. H: «...cukkeɣ d ugur ma yella nger-d tacawit nerna-d tumẓabt, ma yella nebɣa ad nesselmed 

tutlayt n tmaziɣt s umata[...]». 

As. C: «[...]ur zmireɣ ara ad as-ččeɣ aṭas n lweqt-is i wuqcic n useggas wis rrebɛa, netta isɛa 

BEM, yerna ttwaliɣ deg BEM ad as-d-fken aḍris s tantala-ines i wumi ara as-xedmeɣ tantala-

nniḍen...ur as-d-ttawin ara une motivation akken ad ten-iɣer[...]». 

As. F: «[...]ur nxeddem ara ikkel s udlis imi llan yinelmaden ur nesɛi idlisen, ur zmiren ara ad d-

aɣen adlis...nettawi-d iḍrisen deg wungalen i neɣɣar ama deg tullisin[...]». 

Ilmend n tririyin n yimsulɣa, nezmer ad d-nini fkan-d ifukal i ten-yeǧǧan ur seqdacen ara 

iḍrisen-a, acku llan wid iɛerḍen aḍris n tcawit, maca ur teddi ara temsirt akken iwata imi inelmaden 

iruḥ-asen lebɣi ad ɣren, ur as-d-smeḥsisen ara i uselmad, ur gzin ara tamsirt-a n tɣuri d tegzi n 

uḍris, ur fhimen ara amawal n uḍris. Iselmaden ttawalin d ugur ma yella yran-d tantaliwin-nniḍen 

i unelmad i yeɣɣaren aswir wis ukkuẓ deg uɣerbaz alemmas, ad iɣer kan ayen i as-ilaqen i ukayad 

n usezger ɣer tesnawit, ladɣa imi asentel n ukayad yettas-d s tantala taqbaylit. Iḍrisen-a ɣef wakken 

i d-nnan ur as-d-ttawin ara amyunt i unelmad deg ulmad-is, ttwalin dakken mačči deg uɣerbaz 

alemmas ara ɣren tantaliwin-a, acku ilaq tamuɣli n unelmad i tutlayt n tmaziɣt ad tt-id-izer d yiwet 

am tutlayin-nniḍen, ur tefriq ara, deg-s akk awalen n tantaliwin n tmaziɣt, iḍrisen-a ad ilin deg 

yiswiren-nniḍen nnig n uɣerbaz alemmas, am tesnawit neɣ deg tesdawit, anida anelmad ad yezmer 

i yissusruyen yemgaraden ɣef teqbaylit neɣ tantaliwin-a, ad ilint d ilmuden, yal tantala d almud 

imanis. 

1.2. Iselmaden i yesseqdacen iḍrisen n tantiliwin-nniḍen 

Deg taggayt tis snat, llan sin n yiselmaden i yesseqdacen iḍrisen n tantaliwin-nniḍen i d-

yettwasumren deg udlisfus, aselmad “G” isseqdac akk iḍrisen n tantaliwin-nniḍen i yellan deg 

udlisfus, maca aselmad “C” isseqdac anagar iḍrisen n tcawit i yellan deg usenfar amezwaru, 

tagzemt tis snat, aya yettbin-d deg tririyin yecban ti: 

As. G : «[...]bu nekki sseqdaceɣ iḍrisen-ayi n tcawit ɣef waṭas n tmental, bɣiɣ ad asen-d-awiɣ       

amaynut i yinelmaden-iw, ad issinen tantaliwin[...]ad ɣren ciṭṭuḥ tumẓabt, ciṭṭuḥ d tatergit, ciṭṭuḥ 

tagi tagi, i wakken ad ẓren  taqbaylit neɣ tamaziɣt s umata d tamesbaɣurt[...]». 

As. C: «[...]sseqdaceɣ tikwal widak i illan s tacawit kan, ttwaliɣ belli tacawit teqreb ɣer 

teqbaylit[...]». 

 Ilmend n tririyin n taggayt-a, nufa-d anagar sin n yiselmaden i yesseqdacen iḍrisen-a n 

tantiliwin-nniḍen i d-yettwasumren deg udlisfus seg mraw n yiselmaden i nesteqsa, anida aselmad 

“G” iseqdac akk iḍrisen n tantaliwin-nniḍen i wakken ad asen-d-yawi amaynut i yinelmaden-is. 

Ad issinen amawal-nsent, anamek n waya ad issinen tantaliwin-nniḍen: tacawit, tumẓabt, tatergit, 

ad walin dakken mačči anagar tantala taqbaylit i yellan kan, ad ẓren dakken tamaziɣt deg-s aṭas n 

tantaliwin, yal tantala tesɛa amawal iman-is. Ma yella aselmad “C” yesseqdac anagar iḍrisen n 

tcawit, acku yettwali dakken tantala n tcawit teqreb ɣer teqbaylit. Myeqrabent deg wayen yerzan 

amawal, yezmer ad yegzu unelmad tamsirt n tɣuri d tegzi n uḍris s shala mgal tantaliwin-nniḍen ur 

tent-yesseqdac ara, ixeddem-asent tasuqilt ɣer teqbaylit neɣ yettawi-d iḍrisen s teqbaylit srid, acku 

yettwali ad as-aɛrent i unelmad. 

2.Uguren n useqdec n yiḍrisen n tantaliwin-nniḍen 

Akken ad nẓer iɛwiqen i zemren ad d-mmagren yinelmaden deg tɣuri d tegzi n uḍris. Nefka-

asen i yiselmaden asteqsi-a: d acu i d ugur deg useqdec-nsen? 

Ilmend n tririyin i d-newwi ɣer yimsulɣa, nufa-d tuget n yiselmaden mmeslayen-d ɣef wugur 

n umawal, llan wid i d-ibedren uguren-nniḍen am wugur n wakud akked wallalen isensegmiyen, d 

ugur n tseddast, ugur n ususru. Ihi nezmer ad d-nesnekwu semmus n taggayin. 

2.1.Ugur n umawal 

   Amawal d tarmudt gar termad i icudden s waṭas ɣer temsirt n tegzi n uḍris, nessaweḍ ad d-

nessufeɣ taggayt-a s tririyin n useqsi wis kraḍ, ad d-nekkes anda i d-ttafen yinelmaden uguren, ṭẓa 

n yiselmaden bedren-d ugur-a, tiririyin qqarent-d akka: 

As. G: «[...]ugur amenzu d acu-t d amawal, ẓer amawal kullec d amaynut, dayi aṭas n 

wawalen[...]». 

As. E: «[...]ih yella wugur n umawal, donc amawal-ayi d la traduction-nni, ilaq ad netradwi 

awalen-nni yal ass ɣer teqbaylit, donc d wa i d ugur ameqqran[...]». 

As. C: «[...]tamahaqt amawal-is ibɛed aṭas ɣef teqbaylit, lwacul ur fehmen ara[...]». 

As. B: «[...]amawal, awalen ara d-nebder d ajdid fell-as akk, ur t-yessin ara[...]». 

TS. I: «[...]tamnadt-yi-nneɣ, uɛren-aɣ wawalen n tamzabt, n tacawit ad aɛren mlih i uqcic, ur ten-

yesseqdac ara yal ass […]ma nruḥ ɣer tmaziɣt i nesɣaray deg uḍris-nni, nettaf-d ugur deg umawal 

ma yella ɛad d iḍrisen n tcawit d tumzabt[...]». 

Ts. H: «[...]ugur yettili deg umawal, ur tezmireḍ ara, mi ara ddmeɣ aḍris deg temsirt n tegzi n 

tirawt, ad sruḥeɣ akk tamsirt-inew deg usegzi n wawalen[...]». 

Ilmend n tririyin n yiselmaden-a, nufa-d tuget n yiselmaden mmeslayen-d ɣef wugur n 

umawal dakken inelmaden ur gzun ara amawal n yiḍrisen-a s tantaliwin-nniḍen, d wa i d ugur 

agejdan i yeǧǧan iselmaden ur seqdacen ara iḍrisen-a, acku aṭas n wawalen ur ttwafhamen ara, d 

ayen i yettaǧǧan inelmaden ur gezzun aḍris akken iwata. Uɛren ɣef yinelmaden akken ad ten-gzun, 

acku mgaraden ɣef teqbaylit, ur fehmen ara anamek n uḍris, ladɣa amawal n tmaheqt yemxalaf 

mliḥ ɣef teqbaylit, dɣa iselmaden terra-ten tmara ad gen tasuqilt ɣer teqbaylit, annect-a yettaṭṭaf 

aṭas n lweqt, tamsirt akk ad truḥ deg usegzi n wawalen. Llan yiɣerbazen anda i nezmer ad naf 

inelmaden d iɛrabawalen, ttwalin iselmaden d ugur ma yella sselmaden-asen tantaliwin-a akked 

tantala taqbaylit ɣef tikelt. 

2.2. Ugur n wallalen isensegmiyen 

Asegzawal d allal asnalmudan ilan azal meqren deg uselmed d ulmad n tutlayt neɣ  tantala, 

yessnernay deg umawal n win i t-yesseqdacen, akken daɣen i as-d-yettak ugar n tmussniwin n 

wawalen iɣef yettnadi unelmad. 

Deg yiɣerbazen yettili-d lixsas n yisegzawalen n tmaziɣt, nezmer ad d-nini deg kra n 

yiɣerbazen ur sɛin ara akk isegzawalen, aselmad “A” yenna-d:«...ulac allalen i ilaqen i 

unelmad[...]am nekk aɣerbaz anda i qeddceɣ, meḥsub ulac-it usegzawal-ayi, ulac-it akk nebɣa ad 

yili yiwen neɣ sin ad zren amek yemmug neɣ amek  meɛna ulac...» Ilmend n trrirt-a n uselmad-a, 

s usegzawal ara yelmed unelmad tantiliwin-a timaynutin, ɣef waya ilaq ad ilin deg yiɣerbazen 

akken anelmad deg-s ad yissin ad inadi ɣef unamek n wawalen deg yisegzawalen, acku d ugur 

iḍrisen-a s tantaliwin-nniḍen ma yella  allalen s wacu ara ten-selmed ulac-iten. Aselmed n tutlayt 

neɣ n tantala ibedd ɣef wallalen isensegmiyen, asegzawal d allal yettɛawanen inelmaden deg 

usnerni n tzemmar-nsen. 

2.3. Ugur n wakud 

Deg taggayt-a, nufa-d ɣer kra n yiselmaden i d-yemmeslayen ɣef wugur n wakud, aya 

yettbin-d seg tririyin-a: 

As. E: «[...]ugur wis sin d lweqt, yella ufacteur n lweqt, donc ahil d ameqqran ur nessawaḍ ara 

ad nfak timsirin-nneɣ, rnu ɣer waya ilaq yal ass ad naf iman-nneɣ n-tetradrawid ɣer teqbaylit[...]». 

Ts. K: «[...]nesɛa ugur n wakud, ugur n lweqt, ur tfakaɣ ara nekki tamsirt-iw deg ssaɛa neɣ snat n 

sswayeɛ, yerna aqcic n 4eme année ur ilemmed ara, mačči dayen i yezmer ad yelmed deg saɛa, ad 

iṭṭef xilla n wawalen...yerna daɣen nettwacu-d ɣer le programme n quatiriéme année ad ifak[...]». 

Ts. I: «[...]mačči deg yiwet n ssaɛa neɣ snat n sswaɛ neɣ deg ssmana ad iḥfeḍ amawal-ayi n tumzabt 

neɣ n tcawit, ad as-yuɛer, ɣef wanect-nni ttwaliɣ d wayi i d ugur ur ten-seqdac ara[...]». 

Ilmend n tririyin-a, akud d ugur gar wuguren i d-bedren yiselmaden i ten-yeǧǧan ur sseqdacen 

ara iḍrisen s tantaliwin-nniḍen, d ugur ameqqran, acku iselmaden ur sɛin ara aṭas n lweqt iwakken 

ad slemden iḍrisen-a, ur ttfakan deg yiwet n tiremt neɣ snat, acku akud-nsen akk ad iruḥ deg usegzi 

n wawalen d tsuqilt seg tantala-nni ɣer teqbaylit. Rnu ɣef waya aṭas n wawalen i yellan, ur yezmir 

ara unelmad ad ten-d-yeṭṭef akk, ilaq-asen aṭas n wakud iwakken ad siwḍen yinelmaden ad gzun 

iḍrisen-a wa ad issinen akk awalen n yal tantala.  Inelmaden n uswir wis ukkuẓ, sɛan akayad n 

usezger ɣer tesnawit, ilaq ɣef yiselmaden ad kfun ahil iwakken anelmad ad d-yaf iman-is iheyya i 

ukyad-a. 

2.4. Ugur n tseddast (tajerrumt) 

Taseddast d yiwet gar tfurkisin n tesnilest. Tzerrew tifyar, d wassaɣen-is i yettilin gar tayunin 

i yesbedden tifyar-nni, taseddast d ugur gar wuguren i d-bedren yiselmaden, ad d-neskken tririyin 

n yiselmaden yeqqnen ɣer waya: 

As. G: «[...]akk daɣen tella tjerrumt, taseddast akk temgarad, temgarad ɣef teqbaylit, tsemma 

yettuɛer-asen akken ad gzun[...]». 

As. C: «[...]mačči ḥaca amawal deg tjerrumt d wayen-nniḍen, ttwaliɣ beɛden cwiya ɣef teqbaylit, 

ttɛettiben aqcic ur asen-yezmir ara wuqcic[...]». 

Deg wayen yerzan taseddast inelmaden ttmagaren-d uguren deg tegzi n yilugan d yiluɣma n 

tjerrumt, acku tantaliwin-a mgardent ɣef tantala i numen ɣɣaren yakan, deg udlisfus anida 

imedyaten akked yilugan ttwarun s tantala n uḍris i ɣran deg tegzi n uḍris, dayen i yettǧǧan 

iselamaden ur seqdacen ara iḍrisen-a. 

2.5. Ugur n ususru 

Ugur aneggaru i d-negmer d asusru n wawalen yellan deg yiḍrisen s tantaliwin-nniden anagar 

aselmad “G” i d-ibdren ugur-a, yenna-d: «[...]tis snat d talɣa n wawal-nni, amedya: Ma ad d-inniḍ 

ass-a, neqqar ass-a, icawiyen daɣen qqaren ass-a, maca mačči akken i t-id-ssusruyen, ssusruyen-

t-id assu, umbɛed llan kra n wawalen, mi ara as-tiniḍ assu, ad as-t-iniḍ i yiwen d acu d assu, deg 

uqerruy-is d ussu[...]». 

Ilmend n wayen i d-yenna uselmad-a, inelmaden ttemlaqan-d uguren deg wawalen yesɛan 

yiwet n tira, kif kif tira d teqbaylit, maca mgaraden deg ususru d unamek, yefka-d amedya “ass-a” 

talɣa-ines deg teqbaylit d tcawit d yiwet maca deg ususru mgaradent, icawiyen qqaren-d: “ass-u” 

aneggaru-a ɣer yinelmaden Leqbayel, ttwalin-tt d anamek-nniḍen, dayen i yettǧǧan seɛɛun ugur 

deg umawal, inelmaden uɣen tannumi n umeslay s talɣa n teqbaylit, ɣef waya seɛɛun ugur deg 

ususru n wawalen yettaɛer fell-asen akken ad ten-id-ɣren. 

3. Asnerni n tzemmar deg tantaliwin n tmaziɣt 

Akken ad d-nẓer ma yella iḍrisen-a n tantaliwin-nniḍen deg udlisfus zemren ad ssiwḍen 

anelmad ad tent-yissin, nefka-d asteqsi-a: Ma zemren yinelmaden ad lemden tantliwin-nniḍen s 

yiḍrisen-a? 

Annect-a yettbin-d deg tririyin-a: 

As. G: «[...]ur cukkeɣ ara... tuɛer, taqbaylit n yal ass yerna ur tt-nessin ara[...]». 

Ts. K: «[...]aqcic izmer ad ilmed awalen kan, awalen-a n tcawit, awalen-a n temẓabt, awalen-a n 

ttergit, ciṭṭuḥ kan n wawalen i yezmer ad yelmed, yerna ma ilmed-d tantala-ayi, ad ilḥeq ɣer tayeḍ 

ad ittu tin iɛeddan[...]». 

Ts. I: «[...]ad yuɛer mliḥ i unelmad, ladɣa tasut-a n tura[...]». 

Seg tesleḍt n tririyin n usteqsi wis kraḍ, imsulɣa ttwalin dakken ur yezmir ara ad yessiweḍ 

unelmad ad yissin tantaliwin-nniḍen s yiḍrisen i d-yettwasumren deg udlisfus n uswir wis ukkuẓ n 

uɣerbaz alemmas, acku ttwalin-tent uɛrent ɣef yinelmaden, anelmad ur yezmir ara ad yecfu ɣef 

wawalen akk n uḍris, yezmer ad yecfu ɣef kra kan n wawalen, rnu ɣef waya, mi ara yelḥeq unelmad 

ɣer tantala-nniḍen ad as-truḥ tmenzut i d-yelmed. 

As. A: «[...].ad iɣer uqcic iman-is, ad iɣer idlisfusen-nniḍen[...]». 

Ilmend n tiririt-a i d-yefka, yettwali dakken ur zmiren ara ad lemden s yiḍrisen-a, akken ad 

tent-lemden ilaq ad tent-ɣren deg uxxam mačči deg tneɣrit, yettwali belli ilaq ad ilint temsirin-

nniḍen, ad izmer ad iɣer idlisen-nniḍen, maca berra i uɣerbaz. 

Ts. K: «[...]ur nesɛi ara daɣen même s wacu ara sen-nesselmed, am yisegzawalen[...]» 

As. E yenna-d dakken zemren ad lemden, maca s lweqt i asen-d-yettunefken ur ssawaḍen ara. 

«[...]Zemren ad issinen, d acu yal ass ttuɣaleɣ-d ɣer le facteur-nni n lweqt[...]». 

As. B yenna-d ɣef wanect-a dakken s yiḍrisen-nni akked lweqt i sɛan, d lmuḥal, «[...]s yiḍrisen 

akked swayeɛ i aɣ-d-fkan, d timar d lweqt i aɣ-d-fkan bacu ad ten-issin s yiḍrisen-a dayen i yellan 

d lmuḥal d aweɣzi[...]». 

As. C: «[...]aḍris waḥd-s ur yesselmad ara tantala[...]». 

Ilmend n tririyin-a, yella wugur n lweqt akked ttawilat n uselmed i d-yettilin d aɛwiq deg 

ubrid, Iwakken ad nesselmed tutlayt deg tneɣrit ilaq-aɣ ad nesɛu aṭas n ttawilat iwakken ad nesselḥu 

timsirin akken iwata lḥal, gar-asen adlisfus akked wallalen isensegmiyen am usegzawal i yellan d 

allal agejdan deg uselmed n tutlayin, yes-s ara nadin ɣef wawalen ur gzin ara deg uḍris. 

Ts. H : «[...]a win yufan ad yili yiswi-nneɣ deg tazwara yakan iban, ma yella anelmad ad yissin 

tantala-a neɣ tantala-ayi[...]». 

 Yettwali belli iwakken ad lemden ilaq ad yili yiswi iban seg tazwara anta tantala ara d-

issinen, akken ur txelleḍ ara ɣef unelmad. 

As. D: «[...]inelmaden nekki twaliɣ akken ad ssiwḍen ad issinen tantaliwin-nniḍen, ilaq ad tent-

ɣren[...]». 

Yerna-d yiwet n tekti ɣef usteqsi-a, dakken ma yella seg tazwara iswi-nsen d aselmed n 

tantaliwin-a, ur ttlaḥaqen ara ɣer yiswi-nsen s yiḍrisen-a, ur izmir ara unelmad ad ilmed deg-sen, 

iwakken ad tent-ilmed akken iwata lḥala, ilaq ad tent-ɣren d ilmuden, almud n tcawit, almud n 

tumẓabt, almud n tmaheqt. 

4. Tamuɣli n yiselmaden ɣef yiḍrisen-a 

Iwakken ad nẓer rray akked tmuɣli n yiselmaden ɣef yiḍrisen-a n tantaliwin i yefɣen i 

teqbaylit, nefka-d asteqsi: D acu i d rray-ik ɣef yiḍrisen-a? 

4.1 Iḍrisen-a lhan  

Imi i nexdem tasleḍt i tririyin ɣef usteqsi wis ukkuẓ, iwakken ad nẓer tamuɣli n yiselmaden 

ɣef usentel-a, nufa-d dakken llan kra n yiselmaden twalin-ten d ayen yelhan mi ara ten-yessemres 

uselmad ilmend n yiswi-ines i d-yesbed seg tazwara. 

  Ts. H: «[...]iḍrisen-a lhan, acku ad yissin uselmad amek ara ten-yessemres ilmend n yiswi i d- 

yesbedd[...]». 

As. E: «[...]lḥaǧa i yellan d abaɣur, lhaǧa i yellan d lfayda tameqqrant ama nniɣ-d i nekkni neɣ i 

yinelmaden-a[...]». 

        Idrisen-a d ayen illan d abaɣur, d lfayda mi ara yissin unelmad ad ten-yessexdem, d tagnit 

yelhan i unelmad neɣ tikwal daɣen i uselmad akken ad issinen tantaliwin i d-yezzin i tmaziɣt, ad 

walin idles amesbaɣur n tmaziɣt, annect-a daɣen yessiǧhid tummast tadelsant, rnu ɣef waya, 

yezmer ad yili umawal yezdin akk tamaziɣt. 

4.2 Iḍrisen n tantaliwin n tmaziɣt ur lhin ara 

 Seg tama-nniḍen, imi nesleḍ tiririyin n yimsulɣa, nufa-d dakken aṭas deg-sen ur asen-ɛǧiben 

ara yiḍrisen-a, ttwalin-ten d uguren deg uselmed, ama seg tama n uselmad, ama i unelmad. 

As. B: «[...]ilaq ad kecment deg wahil n useggas, lukan ufiɣ d timsirin iman-nsent[...]». 

As. A: «[...]isental-nni i d-nettawi dinna meḥsub d isental illan ur cudden ara ɣer lweqt d wayen i 

yettɛic uqci[...]». 

As. C: «[...]d ugur i weqcic, a win yufan aqcic ad iɣer s tantala-ines, a win yufan asekcum n 

tantaliwin-nniḍen s leɛqel[...]». 

As. G: «[...]ur yi-ɛǧiben ara. Iwacu, tacawit-a mačči d tacawit tanaslit, d asuɣel, umbɛed teffeɣ-d 

ẓẓayit[...]». 

Seg tesleḍt n tririyt-a, llan wid yettwalin dakken ilaq ad kecment deg wahil n useggas s 

temsirin iman-nsent, d ilmuden, tacawit iman-is, tumẓabt iman-is i wakken ur nexelleḍ ara tilufa 

ɣef unelmad. 

Daɣen wid yettwalin isental n yiḍrisen-a i d-yettwasumren deg udlisfus ur d-wwin ara 

amaynut i unelmad, ur cudden ara ɣer lweqt deg wacu i yettidir unelmad ass-a. Iḍrisen-a d ugur i 

uqcic, ur asen-yezmir ara, acku asekcem n tantaliwin-a yella-d s tikelt, ur ilaq ara ad yili akka, ilaq 

ad yili s leɛqel. Yerna xedmen-ten-d i uswir yesɛan akayad aɣelnaw, anect-a yezmer ad ten-ireyyeɛ, 

rnu ɣef waya, iḍrisen-a n tantaliwin-nniden, ur llin ara s tantala tanaslit, d tasuqilt kan. 

Ma yella d Aselmad F ur yesɣaray ara akk inelmaden-is s yiḍrisen n udlisfus, yettbeddil akk 

iḍrisen, d netta i d-yettnadin. Akken i d-yenna: «[...]ttbeddileɣ, ur taǧǧaɣ ara iḍrisen-nni i illan 

dina[...]». 

Ts. I tenna-d dakken ur tezmir ara ad d-tefk rray-is ɣef yiḍrisen-a, acku ur ten-tesseqdac ara, 

tesseqdac kan tasuqilt-nsen. «[...]ur ten-ɣriɣ ara, ur zmireɣ ara ad ak-iniɣ ma lɛali-ten neɣ diri-

ten[...]».   

Ts. K: «[...]iḍrisen-a imi ten-nesselmed s teqbaylit nufa-ten sɛan azal d ameqqran, wwin-d ayen i 

yellan nettadder-it tura[...]». 

Ma d amselɣu-a, yessexdam tasuqilt-nsen kan, ur ten-yessexdam ara s tantaliwin-nniḍen, 

maca yettwali dakken sɛan lfayda ɣas akken s teqbaylit, acku wwin-d amaynut, mgaraden ɣef 

yiḍrisen n yal ass imi isental-nsen wwin-d ɣef wayen yettidir unelmad deg lweqt-a. 

Tasemlilt 

Deg udiwenni i nga d yiselmaden i yesselmaden deg uɣerbaz alemmas ɣef yiḍrisen yettwarun 

s tantaliwin-nniḍen i d-yettwasumren deg udlisfus n uswir wis ukkuẓ, rran-d ɣef yisteqsiyen i asen-

nefka, nufa llan wid i ten-yesseqdacen, akken daɣen illan tuget deg-sen ur ten-seqdacen ara. 

Timental i ten-yeǧǧan ur seqdacen ara, imi uɛren ɣef yinelmaden, mačči d aswir-nsen, ur ten-

fehhmen ara, ur gezzun ara timsirin-a n tɣuri d tegzi n uḍris.  

Uguren n useqdec n yiḍrisen-a, iselmaden bedren-d ayen yerzan ugur n umawal anda 

inelmaden ur gzzun ara amawal n yiḍrisen-a, aṭas n wawalen ur ttwafhamen ara, dɣa dayen i yeǧǧan 

iselmaden ur ten-seqdacen ara, xeddmen-asen tasuqilt ɣer teqbaylit. 

 Ugur wis sin d lixsas n wallalen isensegmiyen, llan yiɣerbazen anda ulac isegzawalen i 

ilaqen i uselmed n tantaliwin-a, deg-sen ara nadin yinelmaden awalen ur fhimen deg uḍris, ɣef 

waya d ugur-a i yeǧǧan iselmaden ur seqdacen ara iḍrisen-a, ugur wis kraḍ i d-bedren yiselmaden 

d ugur n wakud anida i d-nnan ur sɛin ara aṭas n lweqt iwakken ad slemden iḍrisen-a, acku akud-

nsen akk ad iruḥ deg usegzi n wawalen d usuqel ɣer teqbaylit, yessefk ɣef yiselmaden ad kfun ahil 

n useggas imi inelmaden n uswir wis ukkuẓ sɛan akayad n usezger ɣer tesnawit, iselmaden bedren-

d ugur n tseddast deg-s i d-ttemlilen yinelmaden uguren deg tigzi n yilugan imi mgarden yilugan n 

tantaliwin-a ɣef yilugan n teqbaylit, rnu ɣef waya imi i d-ttilin imedyaten akked yilugan s tutlayt n 

uḍris dayen i ten-yettaǧǧan ttemlilen-d iɛwiqen, ur gzun ara tamsirt n tjerrumt. tin ɣur-s 

mmeslayen-d ɣef wugur n ususru anida inelmaden yettuɛuren-asen ususru n wawalen iɣezfanen 

akked wawalen yesɛan kif kif talɣa d teqbaylit, yiwet n tira d wawalen n teqbaylit, awalen-a 

mgaraden deg unamek gar tantal-nni d teqbaylit, dɣa dayen i yettaǧgan inelmaden, ttemlilen-d ugur 

deg unamek n wawelen iqreben deg talɣa ɣer teqbaylit.  

Ayen yerzan asneni n tzemmar deg tantaliwin n tmaziɣt, nnan-d dakken iselmaden ur zmiren 

ara yinelmeden ad issinen tantaliwin-nniḍen s yiḍrisen-a i d-yettwasumren deg udlisfus, acku 

inelmaden ur cfun akk ɣef wawalen n uḍris n yal tantal, laḍɣa imi d-sumren tanatliwin-a ɣef tikelt, 

yuɛer ɣef yinelmaden ad tent-issinen akk, annect-a yessuter-d aṭas n wakud wa ad yili uselmed-

nsent s ttawil, yal aswir s uselmed n yiwet n tantala.  

Tamuɣli n yiselmaden ɣef yiḍrisen-a, nufa-d llan wid i d-yennan lhan iwakken anelmad ad 

yissin tantaliwin-nniḍen i d-yezin i tmaziɣt, deg-s ad yissin amawal n yal tantala, seg tama-nniḍen 

llan wid yettwalin iḍrisen-a ur lhin ara, acku iḍrisen-a d tasuqilt mačči d inaṣliyen, am wid n 

tumẓabt, ur llin ara s tantala tanaslit d tasuqilt kan, daɣen ulac-iten deg wahil n useggas, d timsirin 

iman-sent, isental ɣef  d-ttawin ur ddin ara d lweqt n tura, ur cudden ara ɣer lweqt deg wacu i 

yettidir unelmad ass-a. ɣas akken inelmaden ttemlilen-d uguren deg yiḍrisen-a, maca ttnadin 

seqsayen iselmaden-nsen s wacu i ttwarun, inumak n wawalen ɣef wayen akk ur fhimen ara. 

Tasemlilt ɣer nessaweḍ seg yigemmad i aɣ-d-tefka tesleḍt n yinefkan, nufa dakken aswir n 

yiḍrisen-a s tantaliwin-nniḍen uɛren ɣef yinelmaden, aya yeqqen ɣer umawal n yal tantala i 

yettaǧǧan inelmaden ur fehmen ara aḍris, ur zemiren ara i uswir n yiḍrisen-a ladɣa imi ten-d-

ttwasumren ɣef tiklet i kraḍ n tantaliwin, imi deg tidet yakan ma yella ur negzi ara anamek n kra n 

wawalen yellan deg uḍris ur nzemmer ara ad nessiweḍ ɣer usnekwu n yizen n umaru. 

Taggrayt n yixef n tesleḍt  

Deg yixef-a, nexdem tasleḍt i yinefkan i d-negmer deg tannayt i nga deg tneɣrit n uswir wis 

ukkuẓ n uɣerbaz alemmas, iwakken ad nẓer amek i d-tettili tekli n temsirt n tɣuri d tegzi n uḍris s 

tantaliwin-nniden, ma fehmen yinelmaden tamsirt n tɣuri d tegzi n yiḍrisen-a, d unadi ɣef wuguren 

i d-ttemlilen yinelmaden deg temsirt n tɣuri d tegzi n yiḍrisen yettwarun s tantaliwin-nniḍen, syin 

akkin nga tasleḍt i udiwenni i d-negmer ɣer yiselmaden ɣef yiḍrisen n tantaliwin-nniḍen i d-

yettwasumren deg udlisfus n uswir wis ukkuẓ n uɣerbaz alemmas, iwakken ad nẓer ma yella 

sseqdacen-ten d tmuɣliwin-nsen ɣef yiḍrisen-a,. S tesleḍt n yal aḥric, nessawad ɣer yigemmad i d-

iteddun. 

Deg uḥric-a amezwaru, nga tasleḍt i yinefkan i d-negmer s tfelwit i nga ɣef temsirt n tɣuri d 

tegzi n uḍris “Lexmis,” aḍris-a yettwaru s tantala n tumẓabt iwakken ad nẓer ma yella inelmaden 

ttmagaren-d uguren sdaxel n tneɣrit, ad d-nawi inefkan deg tilawt. Seld tasleḍt nufa-d dakken 

inelmaden deg temsirt n tɣuri d tegzi n uḍris ttemlilen-d uguren deg wayen yerzan amawal n uḍris, 

imi aṭas n wawalen d imaynuten fell-asen akked ugur deg ususru n wawalen. Aselmad yessegazay-

asen-d awalen ur gzin ara, ɣef waya sawḍen ɣer yiswi n temsirt anda gzan tamsirt, fehmen asentel 

n uḍris, ẓran dakken inelmaden-is aṭas n tantaliwin i yellan, yella wayen icerken gar tantaliwin deg 

kra n wawalen.  

Deg uḥric wis sin, nga tasleḍṭ i udiwenni i nexdem d yiselmaden ɣef yidrisen-a i yettwarun s 

tantaliwin-nniḍen, nufa-d dakken tuget n yiselmaden ur seqdacen ara iḍrisen-a imi inelmaden ur 

fehhmen ara amawal yellan deg-sen, tutlayt n uḍris tebɛed ɣef tutlayt n unelmad d wa i d ugur 

agejdan i yeǧǧan iselmaden ur seqdacen ara idrisen-a, anelmad n uswir wis ukkuẓ ad iɣer kan ayen 

i as ilaqen i ukayad n usezger ɣer tesnawit. Ma seg tama-nniḍen, nufa-d anagar sin n yiselmaden i  

ten-yesseqdacen deg mraw i nesteqsa, timental n useqdec n yiḍrisen-a dakken inelmaden ad ssinen 

amawal n yal tantala, ad lemden tantaliwin-a, ad ẓren dakken aṭas n tantaliwin i tesɛa tulayt n 

tmaziɣt. ma deg wuguren n useqdec n yiḍrisen-a i d-bedren yiselmaden ugur n umawal, ugur-a 

icrek akk iselmaden, mmeslayen-d akk fell-as akked wuguren-nniḍen am wugur n ususru, allalen 

isensegmiyen, d wakud akked teseddast.  

  Amahil-a yekcem deg unnar n tesnalmudt n tutlayt n tmaziɣt, yewwi-d ɣef “Tigzi n 

yinelmaden n uswir wis ukkuẓ n uɣerbaz alemmas i yiḍrisen yettwarun s tantaliwin-nniḍen”. Iswi 

n tezrawt-a ad d-nẓer ma yella inelmaden fehhmen timsirin-a n tɣuri d tegzi n yiḍrisen-a, d unadi 

ɣef wuguren i d-ttemlilen yinelmaden n uswir wis ukkuẓ, aɣerbaz alemmas deg temsirt n tɣuri d 

tegzi n yiḍrisen-a, ad neg daɣen tasestanta akken ad nẓer ma yella iselmaden seqdacen iḍrisen-a n 

tantaliwin-nniḍen tacawit, tumẓabt d tmaheqt. Ad d-nesmekti, aseqsi agejdan n umahil-a d: D acu-

ten wuguren i d-ttemlilen yinelmaden n uɣerbaz alemmas aswir wis ukkuẓ deg temsirt n tɣuri d 

tegzi n yiḍrisen yettwarun s tantaliwin-nniḍen? 

Iwakken ad nessiwiḍ ad d-nerr ɣef usteqsi agejdan, nessumer-d turda-ya: Inelmaden n 

uɣerbaz alemmas aswir wis ukkuẓ, ttemlilen-d uguren deg wayen icudden ɣer umawal, acku aṭas n 

wawalen ur ten-ssinen ara yinelmaden, mgaraden ɣef tantala taqbaylit, dɣa dayen ara ten-yeǧǧen 

ur fehhmen ara anamek n uḍris. 

Deg uḥric amezwaru n uḥric n teẓri, nemmeslay-d ɣef unekcum n tmaziɣt ɣer uɣerbaz deg 

useggas n 1995.  Deg-s, nwala uguren i d-temmuger tmaziɣt deg uselmed; ma deg wayen yerzan 

iselmaden akked wallalen isensegmiyen, am wakken daɣen i d-nebder tisuddas i d-yettwasumren i 

uselmed n tmaziɣt: tasuddest n Usqamu Unnig n Timmuzɣa akked Uɣlif n Usegmi Aɣelnaw. Syin 

akkin nemmeslay-d ɣef udlisfus; d yiwen n wallal agejdan deg uselmed-almad, yes-s ara d-yegmer 

unelmad, ad yesnerni timusniwin d tzemmar taddayin ara d-yilin d tigejdit deg umecwar-is n ulmad. 

Akken nwala, daɣen, yesɛa aṭas n twuriwin; ama i uselmad neɣ i unelmad. Deg udlisfus n uswir 

wis ukkuẓ almud alemmas, ttwasumren-d yiḍrisen s tantaliwin-nniḍen deg kra n tgezmin. D annect-

a i aɣ-d-yefkan tikti ad nexdem fell-asen. 

Iwakken ad d-nerr ɣef usteqsi agejdan, nga tasestant deg uɣerbaz alemmas Adekkar “Asif 

lḥemmam”. Nesseqdec tifukas n ugmar n yinefkan: tafelwit n tannayt, nerna nexdem adiwenni d 

yiselmaden n uɣerbaz alemmas. 

Seld tasleḍt i nga i yinefkan i d-negmer s tfelwit n tannayt deg tneɣrit d udiwenni i nexdem 

d yiselmaden, nessaweḍ ad d-nerr ɣef usteqsi agejdan; anida inelmaden d tidet ttemlilen-d uguren 

deg temsirt n tɣuri d tegzi n yiḍrisen yettwarun s tantaliwin-nniḍen, deg wayen yerzan amawal, 

asusru, taseddast, akud akked wallaen isensegmiyen. Ihi nesssaweḍ ad nessidet turda n tezrawt-a i 

d-yeqqaren dakken inelmden n uswir wis ukkuẓ n uɣerbaz alemmas ttemlilen-d uguren deg wayen 

iccuden ɣer umawal, acku aṭas n wawalen ur ten-ssinen ara yinelmaden, mgaraden ɣef tantala-nsen 

taqbaylit, dɣa dayen ara ten-yeǧǧen ur fehhmen ara anamek n uḍris. 

Aselmed n tantaliwin-a: tacawit, tumẓabt d tmaheqt i d-yettwasumren deg udlisfus n uswir 

wis ukkuẓ, almud alemmas, ilmend n tfukas n ugmar: tafelwit n tannayt d udiwenni d yiselmaden, 

nezmer ad d-nini dakken aselmed n tanatiliwin-a ur ilaq ara, acku inelmaden ttemlilen-d uguren 

deg temsirt n tɣuri d tegzi n yiḍrisen-a, deg-sen ugur n umawal aṭas n wawalen ur ten-ssine ara 

yinelmaden, yal tantal s umawal-is, anelmad n uswir wis ukkuẓ ur yezmir ara ad iddem akk awalen 

n tantiliwin-a ɣef tikelt, imi asumer n tantiliwin-a (tacawit, tumẓabt, tamaheqt) yusa-d ɣef tikelt 

deg yiwen n uswir. Aselmed n tantiliwin-a ilaq ad yili nnig n uswir wis ukkuẓ, deg tesnawit d 

asawen, wa ad yili uselmed-nsent s ttawil, yal aseggas s uselmed n yiwet n tantala. 

Akken neẓra ulac leqdic yemmden, ula deg tezrawt-nneɣ imi xas nessaweḍ ɣer yiswi-s, maca 

nettwali dakken yella wanda i txus, awin yufan ad d-nawi inefkan ugar n waya, ama deg 

yiɣerbazen-nniḍen s tannayt, d udiwenni d yiselmaden-nniḍen ugar n wayen i nexdem. 

Nessaram ad ilint tezrawin-nniden ara d-yawin amaynut ɣef wuguren-nniḍen, i izemren ad 

ilin deg ulemmud n yiḍrisen, yettwarun s tantalwin-nniḍen i d-yettwasumren deg udlisfus n uswir 

wis ukkuẓ, aɣerbaz alemmas, acku armud n tɣuri d tegzi n uḍris d llsas n yirmad-nniḍen, yettawin 

ɣer usnerni n tezmert n teywalt n yinelmaden. 

Tajenṭeḍt 1: Amawal 

Deg tfelwit-a ad nesken kra n wawalen d wazal-nsen deg tutlayt n tefransist, nekkes-d 

anamek n wawalen-a deg umawal n Tmaziɣt tatrart, Habib Allah MANSOURI. 

Tamaziɣt  Tafransist  

Abaɣur Avantage  

Afecku  Outil  

Akala  Processus  

Asarag  Conférence  

Asdukkel  L’unification   

Assigez  Inscrire  

Aɣessan Structurel  

Asileɣ   former  

Tifulment Autonomie  

Imsulta  Police  

Imsuded Imprimé  

Taggayt  Catégorie  

Tamellit  Éfficacité  

Tasudest  Stratégie  

Tawtilt  Téchnique  

Tizeggart  Passerelle  

Tumast  Identété  

Tajenṭedt 2: adiwenni d yiselmaden 

Adiwenni As. A 

Asteqsi 1: Ma tesseqdaceḍ iḍrisen n tantaliwin-nniḍen? 

Tirirt-is: Tura tameslayt i nesseqdac akk deg uɣerbaz, tameslayt i nseqdac deg uɣerbaz d 

tamaziɣt ttsemma d tameslayt neɣ la langue standard d tayi i qesdeɣ, d tamaziɣt mačči d tacawit 

mačči. 

 _Ma yella teqsaḍ-t-d yeɛni meḥsub iḍrisen-nni i uran s tantiliwin-nniḍen ama s tcawit ama s 

wayen-nniḍen?  

_Ih d wid-ak. 

 _Wid-ak-nni meḥsub ur ten-seqdaceɣ ara , ur ten-seqdaceq ara akken i t-id-uran akkenni. 

_Acuɣer a Mass? 

Tiririt-is: Acuɣer, axater ur d-ttawin ara meḥsub  amaynut i uqcic, rnu ɣur-s ur bɣiɣ ara ttsemma 

tamuɣli n uqcic i tmeslayt n tmaziɣt bɣiɣ ad tt-id-iẓer d tutlayt am tutlayin-nniḍen, tesɛa la 

langue standrad tesɛa tantiliwin-nniḍen, tantaliwin-nniḍen ur cukkeɣ ara deg uɣerbaz i ilaq ad 

tt-nessɣer, akka-yi ttma d afraq i nefreq tamaziɣt, nesɣaray tamaziɣt mačči d taqbaylit, mačči d 

tacawit, mačči d tacawit, mačči d tatergit nesɣaray-tent akk. Mi ara nettmeslay mi ara asen-d-

ttmeslayeɣ seqdaceɣ seqdaceɣ ama d awalen n tmaziɣt yeɛni ama d awalen n teqbaylit, ama d 

awalen n tumzabt d tatergit neɣ d ayen-nniḍen, aqcic iqqar anti i d tamaziɣt?  ttsemma 

yettḥewwis ad d-yaf anda-tt tmaziɣt, safi tamaziɣt nekk ɣer ɣur-i ma yella sfehmeɣ-as aḍris-nni 

s tantiliwin-nniḍen, yeɛni mi ara-d-tmeslayeɣ ad ilin akk wawalen-nni, ama d awal n tergit ama 

dakken i ak-d-inniɣ awal aḍfun d awal n tcawit ad as-xedmeɣ ad as-qedceɣ nettara-ten-id ɣer 

tmaziɣt ayen iwumi nezmer akka. 

_Tanemmirt-ik a Mass ɣef tirirrit-a. 

Asteqsi 2:  Ad nɛeddi ɣer useqsi wis sin, d acu i d ugur deg useqdec-nsen? 

Tiririt-is: Ugur aṭas i illan, tamezwarut ulac allalen i ilaqen i unelmad iwakken-nni ad ixdem 

iman-is ad ixdem weḥd-s, axaṭer aqcic ilaq-as amawal neɣ asegzawal i bɣiɣ ad inniɣ mačči 

amawal rnu asegzawal-ayi ur ten-ttaf ara meḥsub akk deg yiɣerbazen, am nekk aɣerbaz anda 

iqedceɣ meḥsub ulac-it usegzawal-ayi ulac-it akk, nebɣa axi ad yili yiwen neɣ sin ad ẓren amek 

yemmug neɣ amek meɛna ulac,  rnu ɣur-s ur tettafeḍ ara meḥsub aqcic i izemren ad iddem 

annect-nni akk n wawalen d imaynuten, acḥal n wawalen i ilan lukan d sin, tlata, reb3a, xemsa, 

aḍris mi ara ugten deg-s wawalen imaynuten i wuqcic bezzaf fell-as cwiya ttsemma ilaq ad as-

nruḥ cwiṭ cwiṭ s leɛqel s leɛqel kan. D wayi meḥsub safi ad d-inniɣ; ugur amezwaru d allalen, 

wis sin aṭas n wawalen i illan ur ten-yessin ara akken yettenɛettab uqcic.  

_Tanemmirt-ik a Mass.  

_Tanemmirt. 

Asteqsi 3: Ma zemren yinelmaden ad issinen tantaliwin-nniḍen s yiḍrisen i d-yettwasumren deg 

yidlisfusen? 

Triririt-is: Tantaliwin amek i zemren warrac ad ten-lemden mačči s yidrisen-nni icebhi-yi rebbi, 

nekki tamuɣl-iw tayi d tamuɣli-iw nekki iman-iw kan ur zmireɣ ara meḥsub ad tili akket i 

medden, tamuɣli nekki tantaliwin mi ara nettmeslay ɣef uḍris-nni zemreɣ ad d-gareɣ tinfaliyin 

neɣ tifyar neɣ awalen, ad seqdceɣ awalen ama n tumẓabt ama n ttergit ama n winna-t iwakken-

nni ad yissin akkenni yakkan mi ara d-sefhamegh, yeɛni mi ara-d-segzayeɣ tamsirt as-d-qqareɣ 

awal-ayi yekka-d deg tumzabt wayi deg tcawit, mi ara seqsiɣ aqcic d acu-t wawalen-nni, yeɛni 

ad tili l’interaction  gar-w d uqcic zemreɣ ad as-d-sfehmeɣ awal-nni, ttsemma mi ara akkenni i 

izmer ad ilmed uqcic wa ad yernu ad yissin, laxater lukkan ufiɣ nekki amek i yezmer ad yili ad 

tili temsirt-nniḍen, yeɛni lukkan ad tili une science mačči kan tamsirt anida ad iɣer yiwen weḥd-

s ad iɣer uqcic iman-is ad iɣer idlisfusen-nniḍen, ad ilin neɣ adlis kan deg yidlisen yemgaraden 

iwakken ad ilmed deg-sen ttsemma ad iger tamuɣli neɣ ad iẓer belli llant  tantaliwin-nniḍen, 

yeɛni mačči deg temsirt akka-yi deg uɣerbaz taɣuri-ines netta d wayen i yexdem netta s la 

lecteur, yeɛni d agellas i izmer ad d-yawi nukni ad t-nweǧǧeh ad t-nɛawen d wayi i d llmufid. 

Tanemmirt-ik a Mass. 

Asteqsi 3: D acu i d rray-ik ɣef yiḍrisen-a i d-yettwasumren deg yidlisfusen-a? 

Tiririt-is:  Iḍrisen tura ma yella nemmeslay-d fell-asen i tsemma azal tura mačči ad d-inniɣ ur 

sɛin ara azal kif kif-nsen akk iḍrisen-nni, d acu kan ad iqqim meḥsub isental-nni i d-nettawi dina 

meḥsub d isental i illan tsemma ur cudden ara ɣer lweqt d wayen i ittɛic uqcic deg berra, ayen i 

itt3ic unelmad deg tudert-is, yeɛni medden akk tura ttmeslayen ɣef tewwnaḍt ttmeslayen ɣef 

tezmert, ttmeslayen ɣef waddal, ttmeslayen ɣef tektiwin-nniḍen akka am tsertit ama dayen-

nniḍen, nukni iḍrisen qqimen kan d ullis, ullis mačči ur isɛi ara azal ullis isɛa azal iwakken ad 

ilmed unelmad meɛna mi ara yili deg uswir amezwaru d wis sin,  aswir wis kraḍ d wis ukkuz 

meḥsub aqcic i ttaf-d iman-is am wakken yeɛni  d la franconistation ccɣel ittbin-d ur isɛa ara 

azal uḍris-nni ur isɛa ara, rruḥ ut t-id-ttafeḍ ara deg tilawt ur t-id ttafeḍ ara mačči dayen i 

ttmeslayen netta d yimdukkal-is, awi yufan a Rebbi idrisen-nni ad yili icudd ɣer wayen i 

ttmeslayen warrac gar-asen, ama d addal akkenni i d-inniɣ yeɛni meḥsub taɣulin-nniḍen neɣ d 

wayi akka i yi-d-ttbin. 

_Tanemmirt a Mass. 

Adiwenni As. B 

Asteqsi 1:  Ma tesseqdaceḍ iḍrisen n tantaliwin-nniḍen?  

Tirirt-is : Tura iḍrisen n tantaliwin-nniḍen ayen yeɛnan am d win n tcawit amma d win n targit 

tidet kan ad tt-id-nini ur ten-seqdac ara.  

_Acuɣer a Mass? 

Tiririt-is : Newwi-ten-id yakan s tmaziɣt s tutlayt-nneɣ tamaziɣt akken i asen-neqqar tantala 

taqbaylit i ugten deg-s,  nɛred yakan mačči mi ak-d inniɣ ur ten-sexdem ara ɛerdeɣ yakan yiwen 

deg-sen win n tcawit ur tedda ara temsirt akken yelha,  kra n warrac feclen ih kra feclen i tsemma 

iruḥ-asen lebɣi ad ɣren même lebɣi iruh-asen ad ɣren tamaziɣt,  kra fejɛen dayen yellan yettbin-

yi-d ɣer ɣur-i d tajḍiḍt fell-asen.  Mazal lḥal iwakken ad issinen tantaliwin-nniḍen mačči d aswir 

i as-nsumḥen ad ssnen tantaliwin am tidak-a, lukkan ufiɣ ad nkemmel kan akken i llan s tantala 

n teqbaylit ad illin wawalen i d-nekkes d imaziɣen tban awalen ijdiden awalen ijenṭaden akken 

i as-neqqaren ijdiden maɛlic, d acu kan ad ten-d-nenṭeq akken  i d-nennteq taqbalit-nneɣ, 

akkenni i nella dayi ulamma taswḥt-ayi i llan akka tura alamma ɛeddan balak ahad ɣer tesnawit 

neɣ ɣer tesdawit ad qeblen akket isusriyen yemxalafen ɣef teqbaylit-nneɣ. 

Tanemmirt a Mass. 

Asteqsi 2: Dacu  d ugur deg useqdec-nsen? 

Tiririt –is: Tamezwarut ur fehmen ara d amawal, amawal awalen ara d-nebder d ajdid fell-as 

akk ur t-yessin ara, am win i as-d-ttmeslayen s telmant ur t-fehmen ara umbed ur ifhim ara 

awalen-nni ur d-ittak ara lewqet ad tt-seɣred ad ak-d-ifek tamezuɣt ad isel i wawal mibseḥ 

tetttbin-as-d d tajḍiḍt ur isɛu ara akken i as-qqaren  la exception ur ibɣu ara ad iqbel  tutlayt-

nni d agellas akk,  lukan yufa mačči akkenni nemsefhamh, d wayi i d ugur i ttajan,  alors ma 

yella ulac ur ifehhem ara gar-nneɣ ayen yebɣa ad as-d-inniɣ,  icebh-yi Rebbi tamsirt ur tettɛeddi 

ara ma yella ur ak-d-yefhim ara, tura dina neqqel ad nuɣal am win iɣaren tutlayt-nni tajenṭadit 

i tsemma am akken sɣarayeɣ-as tagnizit.  

Tanemmirt a Mass.  

Asteqsi 3: Ma zemren inelmaden ad issinen tantaliwin-nniḍen s yiḍrisen-a i d yettwasumren 

deg yidlisfusen? 

Tiririt-is : Tura ad d-inniɣ zemren ad issinen tantaliwin zermren ad ten-ttisinen, meɛna  s 

yidrisen-a d sswayeɛ i aɣ-fkan d timar d lweqt i aɣ-d-fkan bacu ad ten-issinen s yidrisen-a, 

dayen yellan d awezɣi d lmuḥal d awezɣi. Besseḥ s walallen n taywalt illan anda-nniḍen, taswiḥt 

ama ttferrijen tilizri ama iɛeddad kra s tcawit neɣ sliɣ i warrac i d-nnan sliɣ a mass deg télévision 

i wawal-a bedreɣ-d awal dina sliɣ-as mibseḥ ur fhimeɣ ara,  meɛna d acu-t almmi i as-nesla deg 

uḍris-nni mi drus ifehmeɣ, arma neẓra alallen n taywalt i ugten am warrac cukkeɣ rnan ffɣen 

akk i ubrid ffɣen i teqbaylit, ffɣen i taɛrabt, ih ur ṭṭifen yiwet alors nekki yettbeini-yi-d ur 

zmiren ara s yidrisen-a weḥden-sen bacu ad ssnen tantalawin-ayi, aseqsi-inek yeɛni. 

_Tannemmirt a Mass. 

Asteqsi 4 : D acu i d rray-ik ɣef yiḍrisen-a i d-yettwasumren deg yidlisfusen? 

Tiririt-is : Nekk rray-iw ɣef yiḍrisen i d-yettwasumren am rray-iw lukan am rray-iw, ur d-ttilin 

ara d iḍrisen keččmen-d deg temsirin i nennum n wahil n useggas, ilaq ad kecmen deg wahil n 

useggas lukkan ufiɣ d timsirin iman-nsent am wakken i aɣ-seɣren nukni yakan, cifɣ yakan deg 

tesdawit nesɛa des modules d taga iman-is d agella n tcawit neɣ n temzabit. S walalen n 

usmeḥses ad ixdem les walkmans ad isel i wayen i d-iheddren umbɛed aselmed s yiḍreisen ad 

as-nexdem ccɣel tadwilt imansen-tt llḥisat iman-nsent d agella n tantaliwin-nniḍen, mačči 

taqbaylit walamma nger-d adris i tsemtma ad tesɣreḍ tagzemt teqqar amek,  tes3a iswi amek, 

asenfar isɛa iswi amek wa ad as d-nger adris neɣ sin daxel s tantala-nnidḍn, ittbin-yi-d dayen i 

ncewl arrac-nni akter ɣef wayen i asen-d-newwi lfayda. 

Tanemmirt-ik a Mass. 

Adiwenni As. C 

Asteqsi 1: Ma tesseqdaced iḍrisen n tantaliwin-nniḍen? 

Tiririt-is : idrisen n tantaliwin-nniḍen llan deg udlisfus n useggas wis ukkuz wis rreb3a, 

sseqdaceɣ tikwal widak i illan s tacawit kan, ttwaliɣ belli tacawit teqreb ɣer teqbaylit, ma yella 

d widak-nniḍen ur ten-sexdameɣ ara ttawiɣ-d iḍrisen s teqbaylit neɣ d tasuqqilt ɣer teqbaylit. 

_Tanemmirt a mass. 

_Acuɣer? 

Tirirt-is : Ttwalliɣ belli aqcic uɛren-as i wuqcic i ttawi aṭas n lweqt,  ur zmireɣ ara ad as-ččeɣ 

aṭas n lweqt i wuqcic n useggas wis reb3a netta isɛa  BEM,  yerna ttwaliɣ deg BEM ad as-d-

fken aḍris s tantala-ines iwumi ara sxedmeɣ tantala-nniden. Ttwaliɣ daɣen ur izmir ara ad tt-

yelmed s yiḍrisen-nniḍen ur as-ttawin ara aṭas lfayda ur as-ttawin ara une motivation akken ad 

ten-iɣer. 

_Tanemmirt a Mass.  

Asteqs 2: D acu i d ugur deg useqdec-nsen? 

Tiririt-is : Ugur amezwaru d amawal, akka ma ad d-neddem tamaheqt amawal-is ibɛed aṭas 

ɣef teqbaylit lwacul ur fehmen ara, seqdaceɣ tikwal akka ak-d-iniɣ tazwara seqdaceɣ tikwal 

agella n tacawit ttwaliɣ lwacul ila wacu i d-fehmen akka ɣas akka ad ɛeṭlen cwiya fehmen-d 

kra n wawalen, meɛna agella n tumzabt n tmahqt amawal-is ur yettwafham ara mačči ḥaca 

amawal deg tjerrumt d wayen-nniden, ttwaliɣ beɛden cwiya ɣef teqbaylit ttɛettiben aqcic ur 

asen-yezmir ara wuqcic. 

_Tanemmirt a Mass.  

Asteqsi 3 : Ma zemren yinelmaden ad issinen tantaliwin-nniḍen s yidrisen-a i d-yettwasumren 

deg yidlisfusen? 

 Tririt-is : Ttwaliɣ belli bacu ad issinen mačči ḥaca adris-ayi kan,  ad illint tantaliwin-nniḍen 

aḍris waḥds ur yesselmad ara tantala ur cukkeɣ ara ad ilmed tantala uqcic.  

_Tanemmirt a Mass.  

Asteqsi 3: D acu i d rray-ik ɣef yidrisen-a i d-yettwasumren deg yidlisfusen? 

Trirt-is : Ad ak-d-inniɣ uɛren d uggur d uggur i wuqcic awi yufan aqcic ad ten-iɣer s tanala-

ines, awi yufan asekcem n tantaliwin-nniḍen ad yili s leɛqel,  maččii kan akka ɣef tikkelt d 

iḍrisen aqcic ur yettaddam ara cukkeɣ ur wwiḍen ara ɣer yiswi-nsen akka i twaliɣ nekkini. 

_Tannemmirt-ik a Mass. 

Adiwenni As. D 

Asteqsi 1: Ad nɛeddi ɣer usteqsi amezwaru, ma tesseqdaceḍ iḍrisen n tantaliwin-nniḍen i 

yellan deg udlisfus wis ukuẓ? 

Tiririt-is: Ayen yerzan aḥric-a n yeḍrisen i d-seqsaḍ akka zemreɣ ad ak-d-iniɣ d ugur 

ameqqran, nexdem yakan aswir wis ukuẓ n uselmed n uɣerbaz alemmas, mi ara d-naweḍ ɣer 

yiḍrisen-a i ssexdamen akka deg udlis, mačči ttuɛuren-aɣ nekkni ad ten-nexdem, am nekk d 

amedya, ɣriɣ tacawit, ɣriɣ tamẓabt, temma ass mi nexdem deg uzdaw n tmaziɣt deg tizi 

wezzu, nekki ɣriɣ tacawit, ɣriɣ tantaliwin-a akked tumẓabit, nekki ur d-ttafeɣ ara uguren, 

mais iwakken ad tessegziḍ neɣ ad tesfehmeḍ i ugrud neɣ i unelmad, llan kra n wawalen ur 

izmir ara unelmad, d acu i nxeddem nekkni, nxeddem-asen tasuqilt, d nekkni i as-d-ixedmen 

tasuqilt, nettarra-ten ɣer teqbaylit, d amedya tura akka, ad t-afeḍ iḍrisen-nni i yellan s tcawit 

ad ten-tafeḍ llan s teqbaylit, llan daɣen imaswaḍen, les inspecteurs-nneɣ nekkni xedmen 

daɣen deg wayen yerzan aḥric-a, xeddmen tazmert-nsen iwakken ad aɣ-ssifsusen taɛkkumt 

neɣ akken ad aɣ-ssishilen, xedmen ula d nutni kra n tsuqilin i yeḍrisen-nniḍen, neɣ 

imaswaḍen tikwal twessin qqaren-d belli ma tufiḍ aḍris ur yeddi ara d uswir n unelmad, 

tzemreḍ ad t-tekseḍ ad d-tawiḍ aḍris-nniḍen. 

_ Tanemmirt a Mass. 

Asteqsi 2:, D acu i d ugur deg useqdec-nsen? 

Tiririt-is: Ugur ameqqran deg useqdec d ayen yerzan amawal, xater ma yella unelmad, ur 

nezmir ara ad nessiweḍ izen akken ilaq lḥal, ma anelmad ur ifehhem ara neɣ... Amawal-nni 

mačči d agella-s mačči ines, nekkni d amedya d leqbayel, awalen ahat i nessexdam s waṭas d 

taqbaylit, myussanen, nekkni nxeddem tazmert-nneɣ iwakken ad as-nessemzi neɣ ad as-

nessishel i unelmad le maximum iwakken ad ifehem neɣ iwakken ad as-nessiweḍ nekkni 

izen, ɣef anect-a i d-nettaf ugur. 

_Tanemmirt.  

Asteqsi 3:  Ma zemren yinelmaden ad issinen tantaliwin-nniḍen s yiḍrisen-a? 

Tiririt-is: Inelmaden nekki twaliɣ iwakken ad ssawḍen ad issinen tantaliwin-a-nniḍen, ilaq ad 

ten-teɣren, anelmad ma ur yeɣri ara am tcawit neɣ... Neɣ tura nutni d iswi-nsen bɣan ad 

skecmen ciṭṭuḥ n tantaliwin-a iwakken ahat ad xedmen adlis ara yeddun akk d tantaliwin, 

nekkini twaliɣ d ugur kan, illa ugur ameqqran, d ugur deg wayen yerzan iḥricen-a, awin 

yufan, nezmer ad nefk ahat kra n rray ara yeddun deg uhric-a, d amedya am icawiyen ad s-

xedmen iḍrisen s tcawit, aselmad ur d-yettaf ara ugur, nekk niɣ-ak-d aselmad ur yezmir ara ad 

yaf ugur, axater aselmad yezmer ad yexdem tasuqilt, yezmer ad iɣer iḍrisen-a, yezmer ad ten-

iheyyi, yezmer ad ten-ixdem s tcawit, yezmer ad ten-ixdem s tumẓabt... Mais anelmad ur 

yezmir ara, lmeɛna-ines aneqqim kan deg unamek-a, nekki twaliɣ belli iselmaden ilaq, am 

llan wid ixedmen deg temnaḍṭ n yicawiyen, yezmer ad ixdem aḍris s tcawit, ma deg temnaḍt-

nneɣ nekkni iḍrisen ad mmagen s teqbaylit. 

_Tanemmirt. 

Asteqsi 4: D acu d rray-ik ɣef yiḍrisen-a? 

Tiririt-is: Nekkini rray-iw, acu zemreɣ ad ak-diniɣ awin yufan wid ara ixedmen adlis, axater 

aṭas n lecɣal i d-nettaf mačči kan deg wayen yerzan aḥric-a n yeḍrisen, aṭas n wuguren i d-

nettaf même deg temsirin, awin yufan, nekk ad fkeɣ kan awellih d amectuḥ, imawlan terza 

temsalt neɣ wid i yellan deg le domaine-agi, ama d les didacticiens neɣ wid i yellan xeddmen 

idlisen-a, awin yufan ad ilin d imawlan n rray, ad ilin d imawlan terza temsalt, ad ilin d wid 

yesɛan vraiment tamusni deg uḥric-a, axater aqlaɣ nxeddem tamaziɣt am akken tezram, 

tamaziɣt anwa ad tt-ixedmen, d arraw-is, ilaq ad as-xemmemmen ciṭṭuḥ, iwacu mara 

xemmemmen, ad xemmemmen ad ssifsen taɛkkumt i unelmad-nni ara tt-iɣren akkeni, 

iwakken ad teddu ɣer sdat, axater akka tura zmreɣ ad ak-diniɣ ahat ɣef les manuels d amedya 

n 1ere année il faut un changement radical, ilaq ad yili ubeddel deg uḥric-a, ama d 

iselmaden ama d imaswaḍen ama d izduyen n tutlayt n tmaziɣt, dayen walaɣ nekkini, axater 

tura ad tteṭṭfeḍ adlis n uswir amenzu n uɣerbaz alemmas ur yeddi ara d uswir-ines, anelmad 

ahat ur yessin ara ad yaru ula d isem-is as-d-fken aḍris yesɛa ahat sin n yisebtar, anda yezmer 

uqcic deg uswir amenzu ad iɣer tamacahut yesɛan sin n yisebtar, netta ahat ur yessin ara 

même pas ad yesnekki iman-is, ahat ur yessaweḍ ara ula ad yesnekki d iman-is, ad d-yini 

isem-is, taɣara-ines....atg, anect-agi nessaram ahat ad yili kra n ubeddel, neɣ ahat i yimawlan 

terza temsalt ad ṭṭfen cɣel-ayi akken ilaq lḥal, akken iwata lḥal, tanemmirt-nwen. 

_Tanemmirt a Mass ɣef tririt-agi. 

 

Adiwenni As. E 

Asteqsi 1:Ad nɛeddi ɣer usteqsi amezwaru, ma yella tesseqdaceḍ iḍrisen n tantaliwin-nniḍen? 

Tiririt-is: nekki aseqdec ayen i yeɛnan aswir-ayi n 4eme année, iḍrisen-ayi n tantaliwin-nniḍen 

ur ten-nesseqdac ara,  

_Acuɣer a mass? 

_lḥaǧa tamezwarut, nettaf-d ugur akked yinelmaden, ihi ur nezmir ara ad nexdem yes-sen, nekki 

inelmaden n da fehhmen taqbaylit. 

_Tanemmirt a Mass. 

Asteqsi 2:  D acu d ugur deg useqdec n yiḍrisen-a? 

Tiririt-is: Ugur-nsen, nniɣ-d ugur amezwaru ur ten-fehmen ara, ugur wis sin d lweqt, yella 

ufacteur n lweqt, donc ahil d ameqqran ur nessawaḍ ara ad d-nfak timsirin-nneɣ, rnu ɣer waya 

ilaq yal ass ad d-naff iman-nneɣ n-tetradrawid ɣer teqbaylit. 

_mačči d amawal a mass? 



Tijenṭaḍ 

70 
  

-ih yella ugur n umawal, donc amawal-ayi d la traduction-nni, ilaq ad netradwi awalen-nni yal 

ass ɣer teqbaylit, donc d wa i d ugur ameqqran, rnu ɣer waya anelmad mi ara ad yebdu seg le 

primaire yeɣɣar s teqbaylit, yennum s teqbaylit, s umata nettmeslay-d ɣef tmaziɣt, maca 

nhedder-d ɣef teqbaylit i icudden a ladɣa mi ara netmeslay ɣef yinelmaden n bgayet, yella ugur 

d ameqqran yakan iwakken ad ḥeffṭen tamaziɣt-ayi neɣ ad lmden tamaziɣt-ayi, donc mi ara ad 

yelḥeq ɣer 4eme année n uswir alemmas yall ass yettili ugur, donc ad naff iman-nneɣ ahat 

lukan ad nexdem akka s tantaliwin-ayi ilaq-aɣ aṭas n lweqt. 

_Tanemmirt a Mass. 

Asteqsi 3: Ad nɛeddi ɣer usteqsi wis kraḍ, ma zemren yinelmaden ad issinen tantaliwin-nniḍen 

s yiḍrisen i d-yettwasumren deg yidlisfusen? 

Tiririt-is: ih zemren, zemren ad issinen, d acu yal ass ttuɣaleɣ-d ɣer le facteur-nni n lweqt, 

yelzem lweqt akken ad netbeɛ iḍrisen-ayi, donc ilaq-aɣ lweqt iwakken ad nfak ahil. 

Asteqsi 4:  D acu i d rray-ik ɣef yiḍrisen-a? 

Tiririt-is: Iḍrisen-a nekk akken twaliɣ d ayen igerzen, axater llan-t aṭas n tantaliwin, ihi nekkni 

yakan ad yili d abaɣur i nekkni yakan s yiselmaden iwakken ahat izmer lḥal yal tantala, ur 

nessin ara akk tantaliwin, même iwakken daɣen ad as-nesselmed i yinelmaden-nniḍen, donc d 

lḥaǧa i yellan d abaɣur, d lḥaǧa i yellan d lfayda ttameqqrant, ama nniɣ-d i nekkni neɣ i 

yinelmaden-a, ad yili d amawal d amekanti i tmaziɣt s umata. 

_Tanemmirt a Mass ɣef tririt-a. 

Adiwenni As. F 

Asteqsi 1 : Ad nɛeddi ɣer useqsi amezwaru, ma yella tseqdaced idrisen n tantiliwin-nniḍen? 

Tiririt-is : Tanemmirt,  alors nekki sɛiɣ aqlin deg sebɛa n yiseggasen d axeddam deg uselmed, 

xedmeɣ s waṭas aswir wis ukkuz d waḥi d uswir wis sin, idrisen-ayi n tantiliwin-nniḍen s waṭas 

nufa-ten deg uswir rebɛa deg uswir wis ukkuz, nufa-ten dina imi akken tezriḍ tagzemt deg udlis 

aswir wris ukkuz ibḍa ɣef sin yisenfaren: deg usenfar amezwaru yesɛa tlata n tgezmin, anda ara 

naf tagzemt tamezwarut s teqbaylit, tagzemt tis snat s tcawit tagzemt tis tlata s tumzabt. Akka i 

ten-ttaf deg uswir wis ukkuz, syin akkin uqbel ad yebdu useggas, yettili-d unejmuɛ d iselmaden 

i iṭṭfen aswir wis ukkuz nettemsefham gar-nneɣ dakken nukni s yiselmaden deg ugherbaz 

Imeɣrasen Ce3lal biensur, llan wiyaḍ i ixedmen am nukni daɣen ur nxeddem ara ikkel s udlis. 

_Acuɣer? 

Tiririt-is : Ur nxeddem ara ikkel s udlis, imi tamezwarut llan inelmaden ur nesɛi ara idlisen ur 

zmiren ara ad d-aɣen adlis, tis snat nwala iḍrisen n tantaliwin-nniḍen ur nebɣi ara ad t-nexdem, 

tis tlata daɣen ḥemdullah l’adminstration tefka-yaɣ-d l papier tettakaɣ-id papier pour fair 

photocopie et imprition alors, alors ma nuḥwaǧ un texte nuḥwaǧ-it ama daɣen d tegzi n uḍris 

ama d amuki i tira ama d asiskem n tegzemt, kul ma  nuhwaǧ ad as-nefk kan l’exemplaire nutni 

daɣen ad aɣ-d-ɛellen photocopie ayen nuḥwaǧ ue nesɛi ara ugur-ayi le papier si pour ça i 

nxeddem. Alors amek i nxeddem le texte-nni, nekk  ad d xedmeɣ  par exempele  nekki sɛiɣ  

rrebɛa les classes quateriem année amdakkel-nniḍen isɛa tlata, ad nexdem ikkel yiwet yiwet, 

nekk ad d-xeddmeɣ ɣur-i 46 n les eleves xeddmeɣ-d 50 n les photocopies umbɛed 50 ad d-

ddewreɣ ɣef les classes akka i nxeddem, ma yella dayen yerzan ɣef tantaliwin-ayi nniɣ-ak 

tagzemt tis snat anda i illa uglam deg tullist, tagzemt tis tlata d adiwenni deg tullist, tagzemt tis 

snat tella s tcawit tagzemt tis telta tela s tumẓabt mi ara d-inniɣ s tumẓabt neɣ s tcawit meɛn-as 

bdu deg tegnit n temna deg tenzarit tamezwarut alamma d asesken n tegzemt, akka ad tebduḍ 

akken ma tella 12 n temsirin ad truḥ akken s tcawit, 12 n temsirin n tegzemt tis snat ad truḥ s 

tumzabt hatan akken illan daxel n udlis acku 12 n yilmuden i illan, 12 n yirmad i illan ad nebdu 

deg.3 tegnatin n tmenna ɣer tɣuri d tegzi n uḍris tamezwarut amawal, syin akkin tajerrumt, syin 

akkin ɣer tseftit ɣer tirawalt amukin i tira,  aḍris wis sin nesɛa afares s tira aseɣti n ufares s tira, 

syin akkin ad tt-id-yettbeɛ asidger n tjerrumt ɣer taggara nxeddem asefru atan 12 n yilmuden i 

ilan deg tegzemt-nni, ilmuden-ayi immi ad ten-tafeḍ daxel n udlis queteriem anne  yerna ad ten-

tafeḍ akken ma llan s tumẓabt, agzul s tumzabt imedyaten s tumzabt iluɣma s tumzabt, ad ten-

tafeḍ akk-nni d acu kan nniɣ-ak  nukni ur ten-xeddem ara akkenni, ama dayen yerzan toujours 

iḍrisen-nni perceque nxeddem beucoup plus nxeddem taɣuri d tegzi n udris waḥi d imukas s 

tira. Nekki ttawwliɣ  iḍrisen, nukni nettawi-d iḍrisen amma deg ungalen neɣɣr ama deg tullisin,  

nettawi-id iḍrisen mačči widak yellan daxel n udlis akka, syin akkin deg tazwara n useggas 

yella-d wugur-ayi n tantaliwin, mi nemmeslay d umaswaḍ l’insepcteur-nneɣ n  tmaziɣt 

nemmeslay yid-s yefka-yaɣ-id les textes-ayi s teqbaylit win yebɣan ad ten-yexdem s teqbaylit, 

nukni nettawi-d d autre texte d autre texte nesɛa  quelque soit d taɣuri d tegzi n uḍris neɣ d 

amuki i tira, nettawi-d iḍrisen sɣur-nneɣ nniɣ-d deg wungalen i neɣɣar i d-nettawi zemreɣ ad 

ak-d-sitiɣ akka am tegzemt tamezwarut wwiɣ-d deg ungal n Na3ima Ben Ɛezuz wwiɣ-d tina,  

mi ara nruḥ ɣer tegzemt tis snat negga adris-nni n Dda Bujemɛa, deg tegzemt tis tlata wwiɣ-d 

iḍrisen n Muḥend Ait Ighil deg udlis Atlunta voilà. 

_Tanemmirt a Mass ɣef tiririt-a.  

Aseqsi 2 : D acu id ugur deq useqdec-nsen? 

Tiririt-is : Akka ad k-id-inniɣ c’est à dire uguren n useqdec, iwacu imi inelmaden s waṭas 

tamezwarut lemden tqbaylit deg uxxam d tutlayt d tameslayt tayemmat-nsen i ttmeslayen, 

daɣen rnu dayi di la ville d tamsalt-nniḍen ur zriɣ ara ma yella anda-nniḍen am les 

etablisement-nniḍen akka ixeddmen daɣen nukni nesɛa xilla les èlèves i d-ttasen deg les ecols 

prive tamezwarut, tis snat xilla les eleves i d-ttasen dans d’autre wilaya ur shu ara aql-ik di 

centre ville les administration akk i d-yezzin les directions différentes ikkel, tassen-d qqaren 

ɣur-nneɣ wid-ak meɛna-s tameslayt-nsen mačči d taqbaylit, amek nukni ad nesselmad taqbaylit 

umbɛed ad d-asen ad ttemslayen tantaliwin-nniḍen, je pense l’opportunité i nesɛa tamezwarut 

d Tutlayt tayemmat-nsen, tamsalt-nniḍen. imi deg le primaire inelmaden s teqbaylit ilaq ad 

nkemmel kan akken s teqbaylit. 

Tanemmirt a Mass.  

Asteqsi 3 :  Ma zemren yinelmaden ad issinen tantaliwin-nniḍen s yidrisen-a i d-yettwasumren 

deg yidlisfusen? 

Tiririt-is : Akka i d-inniɣ teḍra-yasen i yinelmaden akka-yi  mi ara d-awin adlis aqcic biensûr 

yebɣa ad d-yessekfel ayen yellan sdaxel n udlis, teḍra-ayi ad d-asen deg début de l année ad d-

inin a mass d acu-t wayi s wacu i yettwaktaben ur fhimen ara d acu-t.  Tamezwarut ad seyyin 

ad t-id-ɣren yakan  sɛun ugur deg leqraya, ad ak-d-qqareɣ wayi  deg début de l’année seqsayen 

nniɣ-ak perceque inelmaden ttnadin ad ḥewwsen d acu i yellan daxel n udlis, d lḥeq-nsen 

biensur nukni nettewsi-ten akken d ailleur ad ḥewwsen daxel n udlis, ttḥewwisen seqsayen-d 

akken umbɛed nukni nettribndi-yasen-d biensûr, dakken tamaziɣt-ayi mačči d taqbaylit kan d 

tamzabit d tacawit, tamaziɣt-ayi d tazzayrit d acu kan nukni beaucoup plus nessexdam 

taqbaylit, ɣas akken mačči mi deg uselmed nessexdam tutlayt tamaziɣt i verement d tutlayt, 

amek ad d-inniɣ d tutlayt académique académique, ɣas tikwal ahad ad d-nini llan wawalen i 

nesseqdac deg tmeslayt n yal ass, mi as-d-ninni i uqcic xaṭi as-nini i uqcic mačči d awal-ayi 

ara-t-sxedmeḍ, wayi d tameslayt n berra ilaq ad nessexdem tameslayt ara yilin deg uɣeebaz, 

akken swaswa aqcic-nni izmer ad yuɣal d amaru yezmer ad d-yemmeslay deg rradyu izmer ad 

d-yemmeslay deg tɣamsa ur isɛu ara ugur. Ɣas nekk as-heddreɣ ur is3u ara ugur, nekki daɣen 

mi ara asen-heddreɣ ɣas ahad tikwal sexdameɣ tafransist nettmil akka cwiya ɣer taɛrabt lwahi 

d tefransit, d acu kan on a essayé toujours 98/ nettmeslay s tutlayt n tmaziɣt. Imi daɣen mi ara 

nruḥ ɣer ukayadn n usezger ɣer tesnawit BEM par exemple l BEM, ɣas ahad ttaken-d s 

tantaliwin-nniḍen mi nukni nettwessi inelmaden iwakken ad xedmen s tantala n teqbaylit, d acu 

kan mi ara nruḥ ad nseɣti deg BEM mi aqlaɣ nettseɣti deg BEM,  nettaf inelmaden ttribundin-

aɣ-d s tantaliwin-nniden nukni nesseɣtay-asen tiferret-nsen, d lḥeq-nsen ad d-rebbundin imi 

tacawit d tazayrit, tamzabit d tazayrit, taqbaylit d tazayrit d tamazight akken ma tella d aẓref-

nsen.  

_Tanemmirt a Mass. 

Asteqisc 4:  D acu i d rray-ik ɣef tidrisen-a?  

Tiririt-is : Ayen i irzan deg udlisfus wis ukkuẓ neɣ aswir wis sin ttbeddileɣ ur ttaǧǧeɣ ara 

iḍrisen-nni i illan dina, ɣas ma nniɣ-ak-d aswir wis ukkuẓ ue nesɛi ara ugur impression ur nesɛi 

ara ugur papier. 

_Rray-ik rray-ik!! 

Mi ara yili nexdem ayen imi qqaren asfari awtyan partition annuelle nxeddem-it deg début de 

l année deg tazwara n useggas,  ad d-neddem adlis ɣer tama-nneɣ, ad d-neddem ahil i aɣ-d-

ceyɛen deg uɣlif n usedwel ministère de l éducation ttceyy3en-aɣ-id ahil yal tazwara deg 

Septembre yettlaḥaq-d wahil, nukni deg le moment uqbel ad d-uɣalen inelmaden, ilaq nukni ad 

nheyyi asfali awtay-nneɣ ilaq ad t-nheggi deg useggas ikel, d acu ara yilin deg temsirt 

tamezwarut n ctember alamma d akayad n usezgzer ɣer tesnawit, d acu akk ara yilin deg ctember 

n tuber n yennayer deg ukradyu amezwaru, deg ukradyu wis sin, melmi ara yilin ikayaden, 

melmi ara yilin i waɣan, yettili-d uheggi-ines deg tazwara n useggas i nettheyyi annect-ayi, 

acuɣer acku mi ara theyyiḍ iman-ik ur tesɛuḍ ara ugur tamezwarut ad tezreḍ ɣer wanda i 

tettedduḍ, ad tezreḍ ɣer wanda i d-leḥqed ad d-zreḍ d acu i ak-ixusen. Wayi nniɣ-d asfali 

awetyan neɣ ayen umi qqaren s tefransist planification nettblanifi deg tazwara n useggas 

umbɛed, ad nwali dakken iḍrisen mi ara nɣer iḍrisen bien sûr ur nezmir ara ad nruḥ kan akka-

yi,  neɣɣar iḍrisen ad nwali dakken ahad anda yella lixsas, tis snat yettili-d ubeddel même 

yettbeddil deg tmeslayt n tjerrumt waḥi d tseftit, mi ara yili ad k-d-fkeɣ amedya zemreɣ ad 

seddukleɣ snat n temsirin ad ten-seddukleɣ, iwacu ara xedmeɣ yal yiwet wahd-s aya  yettawi 

ssaɛa nekki zemreɣ ad xedmeɣ snat n temsirin deg yiwet n ssaɛa, zemreɣ ad sdukkleɣ d azref-

inew, tis snat llant kra n temsirin daɣen par exemple am temsirin n tirwalt neɣ timsirin n umawal 

ladɣa amawal,  zemreɣ ad as-kecmeɣ ɣer tɣuri tamezwarut nekk aqcic-nni ad zreɣ d acu i ak-

ttuḥwaǧ, dija bacu ad d-ferneɣ aḍris ilaq ad zreɣ d acu-tt tegzemt-nni uḥwajeɣ, aglam ilaq ad 

d-awiɣ aglam ilaq aḍris-nni daɣen ad isɛu iferdisen n tutlayt i ttuḥwaǧeɣ, amedya izri ibaw ilaq 

adris-nni ad isɛu izri ibaw,  uḥwajeɣ deg tjerrumt tafyirt taddayt ilaq ad afeɣ d acu yesɛa tifyar 

tiddayin uḥwaǧeɣ, deg tirawalt tamsertit ilaq ad afeɣ isɛa tamsertit si non malgré ahad aḍris-

nni d lɛalit mi ur tettaddameɣ ara iwacu,  acku ayen uḥwaǧeɣ deg iferdisen n tutlayt ur tuffiɣ 

ara iḥettem-yi lḥal ad nadiɣ adris-nniḍen, daɣen amek i nessexdam tayi daɣen aql-in tellement 

sebɛa ssnin ayagi xeddmeɣ deg uselmed sɛiɣ de pourtant l’experience,  deg useggas amezwaru 

mačči akka i nxeddem nexdem ɛla ḥsab udlis cwiya cwiya nessekfal-d tarrayin tijdidin deg 

tarrayt n uxeddim. Nekki kecmeɣ-d d amaynut mi ufiɣ-d win ixeddmen yid-i lemdeɣ ɣer ɣur-s 

nettnadi nxeddem perce que annecta-yi mačči d yiwen ara t-xedmen weḥd-s d axeddim n 

ugraw,  ilaq ad yili ugraw ttemsefhamen gar-asen ilaq ad illint temliliyin n uzday, ilaq ad tili la 

coordination gar-asen iwakken ad yilli uxeddim icban wayi,  mačči iman-nneɣ i t-nxeddem 

mačči iman-iw i t-xeddmeɣ annect-ayi  yettili-d d aheyyi s ugraw. 

_Tanemmirt-ik a Mass. 

Adiwenni As. G 

Astesqi 1: Acuɣer i tessexdamem iḍrisen-a n tantaliwin-nniḍen? 

Tiririt-is: Tanemmirt, azul fell-awen, ansuf yis-wen, bu nekki sseqdaceɣ iḍrisen-ayi n tcawit 

ɣef aṭas n tmental, bɣiɣ asen-d-awiɣ amaynut i yinelmaden-iw ad issinen tantaliwin, nekki ɣur-

i mačči d tantaliwin, ɣuri d tutlayin, axater widak i ak-d-iqqaren akka tacawit tumẓabt tantaliwin 

nekki ɣuri d tutlayin, ad issinen amaynut, ad zren belli tamaziɣt d tamesbaɣurt, ad zren daɣen 

d acu i d asuɣel, axater aḍris-agi n lexmis d asuɣel, d asuɣel i t-id-yessuɣel, yura-t BRAHIM 

TAZAƔART s teqbaylit, ssuɣlen-t-id waqila d ƐLI LUNIS, d yiwen umaswaḍ akken qqaren-as 

ƐLI LUNIS d netta i t-id-yessuɣlen ɣer tcawit, akk inelmaden daɣen ad as-niɛjeb lḥal, ad fɣen 

deg yar tannumi-nni d taqbaylit d taqbaylit d taqbaylit kan, ad ɣren ciṭṭuḥ tumẓabt ciṭṭuḥ d 

tatergit ciṭṭuḥ ttagi tagi, iwakken ad zren d akken taqbaylit neɣ tamaziɣt s umata d tamesbaɣurt. 

_Tanemmirt-ik. 

Asteqsi 2: D acu i d uguren i d-ttemlilem deg useqdec-nsen? 

Tiririt-is: Bu, netta d uguren akk-it, ur ilaq ara yiwen ad yeskiddeb, d uguren akk-it, ugur 

amenzu d acu-t, d amawal, ẓer amawal kulec d amaynut dayi, aṭas n wawalen, tis snat d talɣa n 

wawal-nni, amedya: Ma ad iniḍ ass-a, neqqar ass-a, icawiyen d aɣen qqaren ass-a, maca mačči 

akken i t-id-ssusruyen, ssusruyen-t-id assu, umbɛed llan kra n wawalen, mi ara as-tiniḍ assu, 

as-t-iniḍ i yiwen d acu d assu, deg qerruy-is d ussu, temma yella umawal, tell-a talɣa n wawal-

nni, akk daɣen tella tajerrumt, taseddast akkit temgarad, temgarad ɣef teqbaylit, temma 

yettuɛur-asen akken ad gzun, d acu nekki xeddmeɣ-asen s tarrayt-nni n uqesser, n taḍsa n wurar 

akk-it, umbɛed awal yettawi-d wayeḍ, awal, aqesser, taḍsa taḍsa, s imedyaten, tḥawaleɣ-asen 

imedyaten, ssuɣuleɣ-asen ɣer teqbaylit, mi ara ad uɣalen gezzun s tḍsa. 

Asteqsi 3: Ma zemren yinelmaden ad issinen tantaliwin-nniḍen s yiḍrisen-a? 

Tiririt-is: Ur cukkeɣ ara, iwacu, ɣef aṭas n tmental, tamenzut tuɛer, taqbaylit n yall-as yerna ur 

tessinen ara, tamaziɣt i neɣɣar akka deg uɣerbaz, neɣɣar-it  yal ass yerna ur tessinen ara, xussent 

ɛad tantaliwin-a, iselmaden i yesɣurayen tantaliwin-a atan tezram-t deg tseddawit yerna 

tettaɛer-asen, ṭṭef-it-id i nekkni, d acu, yerna aceḥal, yiwet n temsirt kan i yellan, temma yiwet 

temsirt n tcawit, yiwet n tɣuri n uḍris, umbɛed tella tjerrumt-nni taseftit meɛna drus, umbɛed 

tella yiwet n temsirt ɣef tumẓabt, tella yiwet n temsirt ɣef tmacaɣt, nekkni neɣɣar-itent deg 

tseddawit, neɣra-tt d almud s tcawit akked tumẓabt ur nessawaḍ ara ṭṭef-itt-id ɣer nutni, lmuhim 

kan yiwen ad irez akka ciṭṭuḥ tannumi-nni akk-it, ad awin ciṭṭuḥ umaynut, ad as-niɛjeb lḥal akk-

it. 

Asteqsi 4 : D acu i d rray-ik ɣef yiḍrisen-a i d-yettwasmersen deg yidlisfusen? 

Tiririt-is: Nekki ur yehwan ara, ur yeɛjiben ara, iwacu, tacawit-a maci d tacawit tanaslit, d 

asuɣel, umbɛed yettefɣ-d ẓẓay, awin yufan ad aɣ-d-awin aḍris n tcawit yakan, yura s tcawit, 

axater akka tura kulec d taqbaylit, ḥaca cɣel rran kan imeslayen-nni, awalen-nni d tacawit, 

taseddast d taqbaylit, cɣel tuɛer ciṭṭuḥ, ilaq ad awin aḍris-nni s tcawit yakan, iwakken ad isɛu 

akka ciṭṭuḥ n rruḥ, asuɣel-a win iɛeddan yessuɣel-d umbɛed yetteffaɣ-d d aẓayan, wa ɣef tcawit, 

yettruḥ-as unamek, nekki daɣen aṭas n wawalen ur gziɣ ara, inid kan nekki mmuqleɣ yakan 

aḍris-nni s teqbaylit llan kra n wawalen gziɣ-ten akka, umbeɛd xas ma yella iḍrisen-nni-nniḍen, 

cɣel smuzɣen-ten mliḥ, ččuren d awalen imaynuten, netta anelmad ur yuḥwaǧ ara akk anect-

nni, ma yella teɣriḍ aḍris deg-s, ad as-nsemmi tura ad nini semmus n tmerwin........ 50% neɣ 

ugar d awalen imaynuten, anelmad-nni ur yessawaḍ ara ad yegzu ur yessawaḍ ara ad ifhem, ad 

terreḍ siwa i usegzi n wawalen, a mass d acu-t wa, a mass d acu-t wa, a mass d acu-t wa, tamsirt 

akk ad ttruḥ d asegzi n wawalen, umbɛed cɣel yettruḥu-as lemleḥ-nni, cɣel n tmedyazt, ad tafeḍ 

tamedyazt n dda Sliman neɣ Maɛtub, Mengellat, d ttamelḥant, d taqbaylit-nni n yal ass, umbɛed 

ad tafeḍ tamedyazt-agi n temsizliyin akk-it, tamedyazt-agi tamaynut, truḥ akk d awalen 

imaynuten, ad teɣɣareḍ ad teɣɣareḍ akka ur tfehmeḍ ara. 

_Tanemmirt-ik a mass.  

_Tanemmirt-nwen, ansuf yes-wen, ayweq i d-tusim ansuf yes-wen. 

Adiwenni Ts. H 

Asteqsi 1: Ma tesseqdaceḍ iḍrisen n tantaliwin-nniḍen, iḍrisen-nni i yellan deg uswir wis 

ukkuẓ, wid n tumẓabt, tacawit, ttergit? 

Tiririt-is: D’accord, ihi ma nuɣal ɣer wahil n uswir wis ukuẓ n uɣerbaz alemmas, d tidet, 

tagarit-a rnan-aɣ-d kra n yiḍrisen i yerzan tantaliwin ama d tacawit ama d tumẓabit, d acu kan 



Tijenṭaḍ 

76 
  

di tazwara n useggas nemsefham akk d yiselmaden akk d imaswaḍen, nessuqel-iten-d, nerra-

ten-d ɣer tantala taqbaylit neɣ tutlayt taqbaylit iwakken ad nessemras iḍrisen ad ilin s teqbaylit. 

_Acuɣer a massa? 

Tiririt-is : Anect-a, ukan d rray-iw nekki, awin yufan ma yella yewwi-d lḥal ad nessemres aḍris 

anida ad yili s tcawit iwakken ad ssegziɣ i yinelmaden kra n wawalen, iwakken ad lemden 

tacawit, da ulac uɣilif deg-s, meɛna, mačča mi ara nemmuqel s ubrid-nniṭen, tamuɣli-nniṭen 

anida aselmad neɣ nekkni, aselmad n teqbaylit neɣ tamaziɣt, cukkeɣ d ugur ma yella negra-d 

tacawit nerna-d tumẓabt, ma yella nebɣa ad nesselmed tutlayt n tmaziɣt s umata, axater akken 

i zzareɣ nekki mi ara ad iniɣ tamaziɣt d taqbaylit, d amur neɣ d aswir azedgan n teqbaylit i 

yuɣalen d tamaziɣt, ma yella nebɣa ad nesselmed taqbaylit d tutlayt iman-is ad nernu tumẓabt 

d tutlayt iman-is, ad nernu tacawit d tutlayt iman-is, zemreɣ ad greɣ kra n wawal akka ad asen-

iniɣ deg temnaḍt n icawiyen ssawalen-as akka neɣ deg temnaḍt n tɣrdayt ssawalen-as akka, 

maca mi ara ad neggar akka, anect-a yettuɣal dima ɣer temsalt n tsertit, anida dima taqbaylit 

adabu deffir-s iwakken ad t-irez, nekkni iswi-nneɣ ad nesselmed tamaziɣt s umata neɣ taqbaylit 

anida i rsan tajerrumt-ines, amawal-ines, iḍrisen, nettawi-d iḍrisen n teqbaylit, nessemras akk 

amawal yerzan tamaziɣt s umata, mi ara yili akken kan wagi d rray-iw, mi ara ad d-gren aḍris 

n tcawit neɣ n tumẓabt, cukkeɣ d ugur i yebɣan ad t-id-yren, meḥsub yettuɣal dima ɣer temsalt-

nni n tsertit, nniɣ-d nekkni dayi s iselmaden i yellan akka timital-iw nekki akk d temdukkal-iw 

neɣ d wid yesselmaden am nekki, nessemras iḍrisen i yettwasuqlen, llan ɣas akken ttwarun s 

tumẓabt neɣ s tcawit, meɛna nessuqel-iten-d ɣer teqbaylit. 

_Tanemmirt. 

Asteqsi 2: D acu i d ugur deg useqdec-nsen? 

Tiririt-is: ugur yettili-d deg umawal, ur tezmireḍ ara, mi ara d-ddmeɣ aḍris deg temsirt n tegzi 

n tirawt, ad sruḥeɣ akk tamsirt-inew deg usegzi n wawalen, deg teqbaylit neqqar-as akka, deg 

teqbaylit neqqar-as akka, deg teqbaylit neqqar-as akka, mačči d kra, ma yella tura... awal 

zwareɣ-d deg-s, iswi-nneɣ ad nesnerni tutlayt taqbaylit, cukkeɣ ur ilaq ara ad nessexleḍ yar 

tutlayin, axater akka lweqt-agi tura nezmer ad nini belli zmreɣ tura ad hedreɣ ɣef tutlayt 

taqbaylit d tutlayt s timad-is, tutlayt tacawit d tutlayt s timad-is, tutlayt tumẓabt d tutlayt s timad-

is, wagi nniɣ-d akken kan ad yeqqim dima d rray-iw, ayen-nniḍen daɣen bɣiɣ ad rnuɣ, ma yella 

yewwi-d ad nesselmed tutlayt n tumẓbt ad nesselmed tumẓabit, deg tazwara-ines alma d 

taggara-ines deg wahil amezwaru alma d aneggaru, deg mi ara ad nebdu deg ugemmay, amawal, 

anelmad ad yelmed ɣas deg uɣerbaz alemmas ad yelmed tacawit, ad yelmed tumẓabt, tura akka 

yettelmad taqbaylit ɣas akken neggar-d awalen nniḍen, netmeslay-d ɣef tmaziɣt, maca cukkeɣ 

ur ad yewwi ara lḥal ad nger kan iḍrisen i yefɣen berra i teqbaylit neɣ i tmaziɣt s umata. 

Asteqsi 3: Ma zmren yinelmaden ad issinen tantaliwin-nniḍen s yiḍrisen-a i d-yettwasumren 

deg udlisfus? 

Tiririt-is: zemren, zemren ad issinen tantaliwin-nniḍen, nniɣ-d meɛna a win yufan ad yili yiswi-

nneɣ deg tazwara yakan iban, ma yella anelmad ad yissin tantala neɣ ad yissin tantala-agi, 

cukkeɣ ur d-yewwi ara lḥal ad t-nessemres tura ad yissin tutlayt tumẓabt neɣ ad yissin tutlayt 

tacawit, dinna ulac ugur deg-s, neɣ ma negra-d akka ɣer taggara n useggas, neɣ tikwal akka sin 

kraḍ n wawalen, deg tama n yicawiyen neɣ deg tama n yimẓabiyen, nessawal-as akka, 

nessawal-as akka, ma yella akken d aḍris d akemmali s tcawit neɣ d aḍris d akemmali s tumẓabt, 

anect-agi d taruzi i teqbaylit. 

Asteqsi 4: D acu i d rray-im ɣef yiḍrisen-a?  

Tiririt-is: d iḍrisen lhan, d acu kan ad yissin uselmad amek ara ten-yessemres ilmend n yiswi i 

d-yesbed deg tazwara n uselmed-ines yakan, deg tazwara n usenfar-nni, ma yella iswi-inew ad 

yissin tacawit zemreɣ ad t-id-greɣ uḍris-ayi, ma yella d iswi-inew, d acu kan dayi temger-d 

akken d tagzermt d takemmalit, illa di tjerrumt, di tseftit, ad tafeḍ imedyaten kulec, anect-ayi 

ur cukkeɣ ara ad yexdem ilmend n teqbaylit, axater ɣer taggara n useggas mi ara ad sɛeddin 

akayad n BEM, ad naff dakken yettili usentel, yettas-d usentel s teqbaylit, yettas-d usentel s 

tcawit, yettas-d usentel s tumẓabt, dayi kan aselmad ad yefk asteqsi i yiman-is, acuɣer ihi 

iḍrisen-ayi, nesɛa adlis, adlis ad yili yeddukel neɣ ad yesdukkel, soit ad yesdukkel tantaliwin 

akken ma llantt neɣ yal tamnaḍt s d udlis ines. 

-Tanemmirt a massa ɣef tiririt-ayi. 

Adiwenni Ts. I 

Asteqsi 1 : Ma yella tesseqdaceḍ iḍrisen n tantiliwin-nniḍen, acuɣer? 

Tirirt-is : Iḍrisen n tantaliwin akka am tumzabt tacawit winna ur ten-seqdac ara deg wahil ladɣa 

aswir wis rrebɛa, axater iḍrisen-ayi ttwasuddsen i uswir wis rrebɛa aswir amezwaru d wis sin d 

wis krad ulac-iten,  aswir wis rrebɛa ur ten-seqdac ara.  

Asteqsi 2 : D acu i d ugur deg useqsec-nsen? 

Tiririt-is : Nekk akken  ttwaliɣ ugur n useqdec n tantaliwin n yiderisen-ayi d amawal, tamnadt-

yi-nneɣ uɛren-asen wawalen n tamzabt n tacawit,  ad ɛren mlih i uqcic ur ten-yesseqdac ara yal 

ass,  akken ad ten-yefhem mačči deg yiwet n ssaɛa neɣ snat n sswaɛ neɣ deg ssmana ad iḥfeḍ 

amawal-ayi n tumzabt neɣ n tcawit,  ad as-yuɛer  ɣef wannect-nni ttwaliɣ d wayi i d ugur ur 

ten-seqdac ara yal ass mačči yal ass i ten-seqdaceɣ,  atan ma nruḥ ɣer tmaziɣt i nesɣaray deg 

uḍris-nni nettaf-d ugur deg umawal ma yella ɛad d iḍrisen n tcawit d tumzabt . 

_Tanemmit.  

Asteqsi 3 : Ma zemren yinelmaden ad issinen tantaliwin-nniḍen s yidrisen-a i d-yettwasumren 

deg yidlisfysen? 

Tririt-is : Ad d-uɣaleɣ amma d tiririt teqqen ɣer tirirt tamezwarut,  nekk akken ttwaliɣ tayi d 

tamuɣli ur zriɣ ara nekk amek tayi d tamuɣl-iw nekki,  ad yuɛer mliḥ i unelmad ladɣa tasuta n 

tura ad as-yuɛer mliḥ akken ad ḥefden tantiliwin-nniḍen,  dayi zemreɣ ad ak-d-inniɣ deg 

temnaḍt n Batna d sseḥ  ad asen-yeshel neɣ tamnaḍt-nneɣ Bgayt,  Tubirt Tizi Wuzu ad yuɛer 

mliḥ.  

_Tanemmit. 

Asteqsi 3 : D acu i d rray-im ɣef yiḍrisen i d-yettwasumren deg yidlisfusen? 

Tririt-is : D acu ara ak-d-inniɣ nekki iḍrisen-ayi lukkan ad ten-ffkeḍ i uselmad i yeɣran tumzabt 

tacawit yeɣra fell-asen ad ak-d-ffek tamuɣli lɛali fell-asen,  nekki ad ak-d-inniɣ iḍrisen-nni 

nekki s timawt-iw d taselmadt ur ten-ɣriɣ ara ur zemreɣ ara ad ak-d-fkeɣ tamuɣli ma lɛali-ten 

neɣ diri-ten. Iban d amawal seqdacen-tt ur zemreɣ ara ad smenyifeɣ tantala ɣef tayeḍ d tacawit 

axir,  d tamaziɣt axir,  d taqbaylit axir nekki ur zmireɣ ara ad ak-d-fkeɣ rray-iw d lɛali-tt neɣ 

diri-tt ilaq ad nɛemmeq mliḥ ad ten-ɣreḍ mliḥ idrisen-a akken ad tfkeḍ tikt-inek ma yella lɛalit 

neɣ dirit. 

_Tanemmirt.  

Tanemmirt daya i zemreɣ ad k-d-fkeɣ ɣef yidrisen-ayi. 

 

Adiwenni Ts. K 

Asteqsi 1: Ma yella tesseqdaceḍ iḍrisen n tantaliwin-nniḍen i yellan deg udlisfus wis ukuz? 

Tiririt-is: Adlisfus n 4eme année dessaḥ yal tagzemt s tantala iman-is, akken i nwala tamaziɣt 

tesɛa aṭas n tantaliwin, taqbaylit, tacawit, tumẓabit, tacelḥit, nwala adlis-ayi n 4eme année yal 

tagzemt s tantala iman-is, nekkni deg uɣerbaz-nneɣ ur ten-nesseqdac ara, ur sseqdaceɣ ara nekki 

iḍrisen-nni n tantaliwin n tcawit, n tumẓabt, autant nekkni dayi ɣer ɣur-nneɣ d iqbayliyen, 

iḍrisen nxeddem-asen tasuqilt, iḍrisen n tcawit d wid n tumẓabit d wid n ttergit nxeddem-asen 

tasuqilt, nerra-ten-d ɣer teqbaylit, d les inspecteurs imi nxeddem séminaire, fkanaɣ-ten-d les 

inspecteurs, xedmen-asen tasuqilt ɣer tutlayt n teqbaylit, d widak-nni i ssexdameɣ nekki deg 

tneɣrit lwaḥi d inelmaden-iw. 

Asteqsi 2: Ugur deg useqdec-nsen? 

Tiririt-is: Acuɣer ur ten-nesseqdac ara, d acu i d ugur i d-nettaf ur nesseqdac ara, nesɛa ugur n 

wakud, ugur n lweqt, ur tfakaɣ ara nekki tamsirt-iw deg ssaɛa neɣ snat n swayeɛ, yerna aqcic n 

4eme année ur ilemmed ara, mačči dayen i yezmer ad yelmed deg ssaɛa, ad ittef xilla n 

wawalen, ukan a rebbi ukn nebda-tent deg 1ere année, mačči deg uswir aneggaru aqcic iteddu-

d ɣer l’examen n l BEM ur yestaf ara anda ara iḥuf tura tacawit, tumẓabt bacu ad tt-ilmed, ukan 

a rebbi deg 1ere année mi ara ad ikcem ara ad ilmed tantaliwin-ayi yiwet yiwet, deg 1ere année 

ad iɣer tacawit, ad iqqel tamẓabt bacu ad yaf iman-is.... Mačči d ayen ara ad iṭṭef uqcic 4eme 

année, ad iṭṭef ikkel ad as-d-xedmeɣ la traduction awal awal ɣer teqbaylit, ur yezmir ara ad 

iṭṭef ikkel amawal-nni deg yiwet n ssaɛa neɣ snat n swayeɛ, yerna daɣen nettwacud ɣer le 

programme n 4eme année ad ifak, akken i tezrim les sujets n BEM ttasen-d taqbaylit, tacawit, 

même tantaliwin-ayi-nniḍen ur tent-d-ggaren ara akk, dayen-nni ur nxeddem ara iḍrisen n 

tantaliwin iyellan deg udlis-ayi n 4eme année. 

Asteqsi 3:  Ma zemren yinelmaden ad issinen tantaliwin-nniḍen s yiḍrisen-a i d-yettwasumren 

deg udlisfus? 

Tiririt-is: Zemren ad issinen d acu berra i uɣerbaz, ilmend n lweqt da ur nezmir ara akken ad 

nesselmed acḥal n tantaliwin, tamzwarut ur nesɛi ara daɣen même s wacu ara asen-d-nesselmed, 

am isegzawalen akken ad ḥufen imawalen-nni, iḍrisen-nni yakan nekkni s iselmaden nettaf ugur 

amek ara ten-nefhem, iwacu, ur nelmid ara daɣen ḥawla tantaliwin-a, nekkni yakan nesɛa-tt d 

ugur, amek ara tt-slemdeɣ i yiwen nekki yakan ur tt-lmideɣ ara, aqcic izmer ad ilmed awalen 

kan, awalen-ayi n tcawit, awalen-ayi n tumẓabt, awalen-ayi n ttergit, ciṭṭuḥ kan akka n wawalen 

i yezmer ad ilmed, yerna ma ilmed-d tantala-ayi ad tɛeddi ddurt kan ad ilḥeq ɣer tayeḍ ad ittu 

tin iɛeddan akken. 

Asteqsi 4: D acu i d rray-im ɣef yiḍrisen-a i d yettwasumren deg udlisfus? 

Tiririt-is: Iḍrisen-a imi ten-nesselmed s teqbaylit, nufa-ten sɛan azal d ameqqran, wwin-d ayen 

i yellan nettader-it tura, surtout aḍris-nni imesfukel bu snat n tirisin idda lwaḥi d lweqt deg 

wacu nella, yewwi-d ɣef wallalen-nni atraren n ttiknulujit, ma nuɣal ɣer uḍris ullis, aqcic seg 

mi i d-yekker d ullis, yelha, d acu seg mi aɣ-d-gren tantaliwin-a nufa-d ugur d ameqran i uqcic, 

même tura ukan ad t-sseqsiḍ ad tafeḍ belli iqqar-ak toujours d acu d awal-a d acu d wa, même 

nekni s lecyux nufa-d problème même deg le tirage, bacu ad aɣ-d-xedmen le tirage g 

l’administration, ttgamin-aɣ même, qqaren-d iwacu d tamaziɣt i yeksen sser, haca xdem-iyi-d 

akka xdem-iyi-d akka xdem-iyi-d akka. 

Taenmirt a massa. 

Tijenṭaḍ 03: iḍrisen n tantaliwin-nniḍen i d-yettwasumren deg tigzi n tirawt deg uḍlisfus n 

uswir wis ukkuẓ, aɣerbaz alemmas. 

Aḍris amezwaru:  

Dda Bujemɛa 

Tarwa n Dda Bujemɛa uwḍen i zzwaǧ (rrcil), iga-asen ixxamen, reclen akk, yal yict deg 

uxxam nnes. Yeqqim-d Dda Bujemɛa yettedder netta akked tmeṭṭut-nnes, ttdeggiren tameddurt 

s tmara, ggran-d weḥd-nnsen am yiqermen tarwa-nsen ssifgen am yifrax n uktef. Yicet, 

yennijew ɣer tmurt n Kanada akked tmeṭṭut nnes, ma d wayeḍ, iruḥ ɣer Lezzayer tamaneɣt 

akked twacult nnes. Ma yella d yessi-s, ttedrent deg taddart acku dinna i reclent. Qqaren at-zik, 

yelha win yettarwen s waṭas n ddderyet, acku ma yeqseḥ yect, yect ad yiḥnin, d wa i as-yeḍran 

i Dda bujemɛa asmi i d-testeqsa fell-as temɣer. Iḥuss i leǧwareḥ-is neqsen, yal aɣir ansa i d-

tettcekti, teǧǧat tezmert, maca yezga yeḥrez asirem imi yettemsefham netta d tmeṭtut nnes, 

muḥal tesɣcca-t neɣ yesɣecca-tt, hersa nnɛemmet d lehna jar-asen, maca mi ara d-mektin tarwa-

nsen yesferfren seg yirbawen-nsen, tjerreḥ tsa-nsen, tteqden yifadden-nnsen. Tameṭṭut n Dda 

Bujemɛa, tenḍuṛṛ gut, tettweɛa kan ɣer daxel. 

Teṛɣa tsa nnes ɣef tarwa-nnes i tt-yeǧǧin, iban-d deg-s waṭṭan d ameqqra, yeṭṭef-itt deg 

tassut, ammin ur tɛeṭṭel-c temmut, truḥ am tarjit, tuker-itt tmettant d tikkurḍa, ulac win yebanen 

ɣef lmut nnes. Truḥ s ucayeḍ n tarwa nnes, ur teẓri kem d aseggas, ulac win ur tɣaḍ-c, imezdaɣ 

n taddart illen akk fell-as, acku d tameṭṭut d wawal, tḥibban-tt akk yudan, ttaddren-tt-id kan deg 

wayen yelhan. 

Tikkelt-a, ula d tarwa nnes usin-d. Win yettedren deg Lezzayer tamanaɣt, yufi-tt-id am 

ugager, teḍleq deg tisi n uxxam; ma d win i d-yusan seg Kanada, yufa-tt-id d aɛemmur n wakal 

ur d-yelḥiq-c taneḍlawt. Illen tlaɣen i wumi aha d-yilen yid-sen, mektan-d yemma-tsen i ten-id 

-irebban, mektan-d tamẓyi akked wussan yelhan i sɛeddan yid-s, uɛan-d ccfawat, ndemmen deg 

wayen i xeddmen. Maca ulac matta i zemren ad d-uɛan, ayen iruḥen ur d-ittwella-c, ula d awal 

ma yergad seg yimi am teldunt, ur d-tettwella-c. 

Sɛeddan qli n wussan akked baba-tsen d yessetma-tsen. Mi kkren ad ruḥen ɛahden 

yessetma-tsen ad feqqden fell-asent. Syin wellan ansi i d-kkan, yal wa iwella ɣer aktef-nnes. 

Ma d Dda Bujemɛa, yeqqim-d deffir tmeṭṭut-nnes i lmerta n wussan. Tarwa-nnes, yal wa 

yetteqel kan zzat n yiḍarren-nnes, ẓran lḥalet ideg ǧǧin baba-tsen, maca ulac win yuwi uxenfuf 

ad t-yawi neɣ ad as-yeg leqrar; wa, yettkel ɣef wa, yemmir usirem deg wul n Dda Bujemɛa, 

ifeddix n tmeṭṭut-nnes yerni tirɣi n tarwa-nnes. Tluɣ tudert-nnes, yeggra-d deg yir ddunit. 

Deg tallit-a deg nella, qqaren win ur nesɛi ara tihyuyin yenger, ɣas nettmaggar-itent s 

yimeṭṭi ass ideg aha d-lalent, d nuhenti i isfaḍen ameṭṭaw n yimawlan mi aha d-mɣren, zgant 

ɣer yidisan-nsen akken yexs lḥal. 

  Rray n tarwa n Dda bujemɛa d uzlig, d uɛwij, yexleq-ihen rebbi d izelmaḍen. Maca yessi-s d 

tifusyin, ttwellant-as s lmendad akken iwata lḥal: ttaǧǧant tilufa-nsent fell-as. Yessaḥnen-d 

Rebbi ulawen-nsent, uɣent-t d nnuba, yal ass, anta aha yilin yid-s: mɛawanent taɛkemt 

(tazeɛzuɛt), ttwanasent-t, buddent-t, akken texs tiẓay tzeɛzuɛt, ṣebrent-as, acku imawlen ayen i 

asen-txedmeḍ drus. Muḥal yezmer yict ad yuɛa lxir i yimawlan nnes. 

Dda Bujemɛa, yemmed deg leɛmer. Teǧǧa-t tezmert, yehwa-d jar yifasen n yessi-s. Maca 

ur yeyḍuc, ur yeṭṭif-c tassut. Yesɛa zzher, rni yettawi iṣurdiyen n Fransa acku yexdem aṭas 

dinna. 

Yal tikkelt mi aha d-ixelles, tarwa nnes merra ; ahyuy, tahyuyt, ɣer-sen amur-nsen, al d-

imir ur yexdim amgired jar-asen, neɣ issenceɛ-iten ɣas akken nehni ǧǧin-t. Yesfa wul nnes ɣer-

sen, ddeɛwat nnes siwa s lxir. Akk ass, yessaram laɛud ad d-wellan ɣer ubrid n leqwam. Ɛeddan 

rebɛa n yiseggasen ɣef tmettant n tmeṭṭut n Dda Bujrmɛa, ula d yict seg tarwa nnes ur d-yefqid 

fell-as. Yuwi-hen zzhu n ddunit. Baba-tsen, ṛwan-t; idrimen nnes, ḥlan. 

Islam BESSASI, Deɛwessu n yimawlan, Alger, HCA, tamaziɣt tura, uṭṭun 11, 

2013,sb 110-118 (ad d-yeḍfer umur-nniḍen.)  

Aḍris wis sin:  

lexmis 

Yal ass aya d-yusen yettiwi-d ajdid. Yal ass i iqdan isiyyeb-d deffer-s cṛa. Ass-u, yiwi-iyi-d 

ṭaṣa; yiwi iyi-d ṭaṛa: yiwi-lyi-d Lunǧa, ṭaṛa-k tamezwart. Tɛeyyed- iyi-d ɣbecca-u. Mi isuɣ 

tilifun, tuɣ-i ussi, ṭṭseɣ, ttarguɣ an batta rekbeɣ di uɣerrabu ad inigeɣ. Ladɣa ẓwan akk ininnu 

ukkud d-zaɛlekeɣ, siyyben-iyi-d irrij n tfawt i nessaɣ, ad as-iliɣ Imendad. Ininnu ẓwan thennin; 

ḥerzen tarǧit menec tella. 

Mi d-isawel tilifun, s tmara i d-ṛezmeɣ tiṭṭawin-ikw. Cemreɣ-t-d s leɛdez d bessi n ucennef. Iḍ  

yeqdan, ul ṭṭiseɣ zik. Neqqim axxam n umezgun al atewweb bac ad neqda aqɛad n ugzum 

ameǧǧaru n tmezgunt i nsewjad i tfaska n Sliman ƐAZEM. Mi d-yiweḍ ssut timezɣin-ikw, 

yeẓwa leɛdez, ye acennef. 

-D cemm? 

-D manayu i tenwiḍ ihi? Tetterḍeq d ṭaṣa. 

-Ul tufi manayu; teẓrid d cemm beṛk! S mani i d-tsiwled? 

-Da, s Lexmis...- sujjem dinni, tagnit ad n-aseɣ. 

-Alu, alu... 

Serseɣ tilifun s tɣarit, ḍeggreɣ tduli tuḍa ṭamut, ğğureɣ ɣef-s, rriɣ serwal-ikws tḥarart reẓmeɣ 

tawwurt, uzzleɣ ɣel texxamt n usired. Dej ugnir, mlagiɣ-d mamma-ikw, sudneɣ aynir-s ḥennceɣ  

tt-id ɣir-i tenna-iyi: « Tbeddleḍ ay aqcic; d batta ac-yuɣen ɣbecca-u? » Ul ssiwleɣ, gedɛeɣ baba 

yella yettẓalli taxxamt inujiyen. Mi isellem, yeẓwa ɣel texxamt n uccu, selleɣ-as issawal netta 

d mamma-kw: 

-Cayen yeččer zik urğaz-nni-nem, xaṭi d leɛwayed-s! 

-Dax, nečč lakiɣ uhmeɣ. Bessaḥ selley tilifun isuɣ texxamt-s. 

Mi qdiɣ asired, sefḍeɣ, cemreɣ tabluzt, fɣeɣ tawwurt. 

Azɣar, ğğureɣ an umeslub; ğğureɣ tɣennaɣ, ttṣeffireɣ. Yecreh wul-ikw d aweḥdi; yezha. yerẓem 

iɣallen-s ad ihennec ddunit. Di abrid, mlagiɣ yeɣleb n yimdduččal; iggen xaṭi beddiɣ ɣer-s. 

Ddiɣ d akessar s ḍar iɣaren. Ẓwiɣ ad rekbeɣ di lkar, dewleɣ-d; uggdeɣ ad iɛeṭṭel yerna teɛğeb-

iyi ticli Kemmleɣ abrid-ikw. Tebha temdint. Abrid yettbayan-iyi-d yezzeɛlek, meqqer; werğin 

t-regbeɣ yebha an wass-u. 

ɣel lḥiḍ n ssuq, sneqseɣ dej tɣirit, jjureɣ regbeɣ ammu d wammu, zelmeḍ yeffus. Tɣarint 

tiṭṭawin- ikw ɣel yal tama. Beddeɣ xezreɣ. Beddleɣ amčan, suğumeɣ. lac-itt! Ahat tekrem, texsa 

ad teḍs fell-i; texsa ad tirar s tyitwin n wul-ikw, ad as-tseɛreq ticli. Ẓwiy, dewleɣ dessat n lḥebs 

n Lexmis. Senndeɣ ɣel lḥiḍ n tejida, beddeɣ. Qqimeɣ amen azal n ɛecra n ddqayeq, azğen n 

saɛa, lac. Ḥessiɣ ul-ikw yettinẓi, ikemmec an teɛluqt yeqquren. Yuda Iferḥ tiṭṭawin-ikw, yenɣel 

zzhu-nni i d-yedlan yef rruḥ-ikw mi selley i ssut n Lunğa i yeskakḍen lebɣi-kw. Qummcey yef 

tgecrar, ttseɣ-d igirru, saɣeɣ-t. 

Tuẓa-d ɣir-i igget n tmekrust, tella tugi rrekba, tenna-yi-d: « D cečči yettiraren di tceqquft « An 

ininnu yesuğğumen Rebbi? » Duqqseɣ. Regbeɣ-tt. An manec d Lunğa; yergagi wul-ikw. Rriɣ-

as: 

- D necc! 

- Teḥlu yeɣleb! Tanemmirt-nwem d tameqqrant. 

- Yeḥbes-d lkar, tuli. Necci beddeɣ, ğğureɣ ul ɣiseɣ. 

bes-d Ikar, tuli. Necci beddeɣ, ğğureɣ ul ɣiseɣ. 

Tameddit n wass, mi utfeɣ taddart, rriɣ srid ɣel texxamt-ikw. Serrḥeɣ i tfekka-kw ɣef wusi. Lac 

axdam ass-u; lac ul aɣa yiraren. Mi d-tutef mamma-kw, usnaneɣ, ul ɣiseɣ; stumneɣ aqimi weḥd-

i, d yiman-ikw. Staḥleɣ tasusmi i yuḍan yef texxamt. Tenna-yi-d: 

-Yya ad tɣujred! 

- uji, ul ɣiseɣ, rwiɣ. 

Teččer ad teffey, tedwel-d. 

- Ḥqa, mi teẓwid amenni, ɣbecca-u, tɛeyeḍ-d Lunğa, tenna-ac: Lakiy di Lexmis Melyana ɣel 

xalti-ikw. Ddurt i d-iteddun ad n-aseɣ ɣel Bgayet ». 

Brahim Tazaghart, Lğerrat, 

 Bgayet, Tira, 2015, sb53-58. 

Adris wis kraḍ: 

Tamezzuq deg taɣremt 

Deɣ amaḍal, ahle-waɣ, aɣil n adunet zzaɣen deɣ taɣremt, tameddurt deɣ taɣremt, ak iyyen 

ammek wa s tet-ihannay. Llant wiyyeḍ tennihegga d-asen, llant wiyyeḍ haḍnin hannayen ɣas a 

wer hasen igriḍ d-s. 

Tidet, wer tilla awa yufen tamezzzuq deɣ taɣremt. Ndik s ammek wind? Ta tezzaret, 

awadem izzaɣen deɣ taɣremt, izzaɣ ammas n agama, igraw ti man-nnit, heddig; ikyad deɣ aman 

d agḍaḍ, isǧad i aggay-nsen. Yessinekwa tiṭṭawin-nnit s akayad n ickan d tibuyyin. 

Tan snatet, brin aɣil wan arramet, eggeten imutag wi s yeddubet awadem ad ten-d-yawi 

deɣ taɣremt. Mi ara yexdem aqwir-is, s alxadmet n ferǧan, ikit amaris wer t-d-izenh as ikna 

ickan, ad iken imuras, ad iken tiflakiwin ti deɣ iyezzeɣ, ad has-aǧinet tili deɣ awilen, sit full 

awin has-zihdegnet ilahi. Ta tent-ternet mdanet, aɣil wan aṣṣahet. Awa hi segggeffer awadem 

deɣ awa yeẓa ad tegrewed imda heddig, wer thin isefran n ickan – awa yeqqalen ikrura n ickan 

– wi iha amihi maqqeren i aṣṣahet n awadem. 

Tan karaḍet, addunet deɣ tɣermatin, ussaɣen-ten assaɣen n tannat d amyellal. 

Animezzayen mdan, ḍruɣ animeqqalen mdan. Tinmeɣrin deɣ tikubilin n hanan-nesen, uharen 

tesemmi. Iru, timyellalen deɣ tiwiziwin, aqalnet tesekkawt n tɣehmin miɣ afaras n tizzayin miɣ 

afaras n ired d timẓin. 

Bucan, tamezzuq deɣ taɣremt, yella haret wa wer nyuliɣ d-s; hund awa yenna anhi : wer 

tellinet tiggah wala ahni. 

Ta tezzaret, tadersi n lxawaniten d haraten wi taser awadem. Amedya, kud teɣheled 

azenhi n tagella miɣ ax ad tersaned aẓẓar. Akked iɣmisen, lant ihendeggen wer hin-tiwḍen. 

Akked dimaɣ kunta teɣhaled asegmeḍ n alkaḍen, yemus accil ad sikyed aɣil n ahel miɣ ahel 

imdan ḍeffer-sen. Kud daɣ tekrahed amiren miɣ timennifrit, hullan s iḥed, wer tella taasessefet 

yuhaẓen, ad yeyyawen tirsant. Akked timariwin wessiɣ ad tigrew kala, akked kud tella wer 

nehil hullan. 

Tan snatet, neddubet ad nenn s innin deɣ tiɣermatin, wer tilla awa hi yecɣlin addunet. 

Wer tellin irmad n idles, aba-tent tiɣehmihin n amzgun, wer tella asinima, iba ihendeggen n 

addalen, iba n timkarḍiyin. Awaɣ imda, iha iɣerman ɣas. 

Tan karaḍet, aggetnet tinawin deɣ taɣremt, ak awadem ikyad deɣ wa haḍen. Full i addunet 

mdan animezzayen, drus wa hi tegrewed iha aweẓlu-nnit ɣas. Aqqalen ɣas hund amnes wa 

yekakaden deɣ akrembi n iri n amidi-nnit, wer ihenni wan-nnit, ad ten tegrewed wan tufat ar 

iḥed han tin addunet mni s akken? Mi d adiwen? Mi yegghen? Mi yegmaḍen? 

Deɣ tihrayyet, yeddubet awadem ad yenn innin, ideg deɣ yera awadem muziɣet yella d-s 

awanahilen, yella daɣ awa yeṣṣuhin, bucan nner issan alqim n taɣremt ammas n agama, wer 

tilla a yufen tamezzuq deɣ taɣremt diɣ d itameskal agama wan tasemhuyt ara taheḍet, ad yafri 

awadem s innin iddar, ad ikkes awnaf s ahanay, s asaraɣ ad isreɣ, s tirmita yiẓad awa yekca, 

adic tamezzuq deɣ teɣremt tulaɣ, akked kud han-tet hareten aṣṣuhatnin, iyyak gannin : aṣṣahet-

nnit nta as teẓudi-nnit. 

ƐACUR Remḍan

